Мин дә йөрдем Казан урамында
hәм карадым шәhәр тирәсен.
hәр адымда күңел күрә монда
Дуслар эшен, дуслар көрәшен.

Болытларга тия манаралар,
Суда уйный төзелеш нурлары,
Бизәл, Казан, hаман яңара бар!-
Дидер төсле дулкын җырлары,

Казан-бишек: әатлыгын да аның,
Хәсрәтен дә халык тирбәткән.
Күмелгән ул дәртле, татлы моңга,
Ә чыбылдык итеп-нур япкан.

Яңа портның биек краннары
Күккә гүя тиеп торалар.
Килә монда кораб кәрваннары-
Иркен сулап килеп керәләр.

Дуслар, дуслар! Тормыш диңгезенең
Юлларын сез кыю яргансыз,
Балкышын сез бәхет йолдызының
Йөрәкләргә тирән салгансыз.

Утларыңа, Казан, карыйм кат-кат,
hәм әйтәм мин якты Казанда:
Син нур бирдең зур дуслыкны мактап,
Сине сөеп шигырҗ язарга.

Ламар, болгар шагыйре. Зәки Нури тәрҗемәсе

Хайваннар, кошлар турында

Песнәк

Алтын көзләр узып китте,
Ап-ак кыш килеп җитте.
Ап-ак кар яуды җиргә,
Җир акка чумды инде.

Әнә агачта бер песнәк,
Җим эзләп йөри икән.
Ары карый, бире карый
Бер дә табалмый микән?!

Мин озак карап тормыйчан
Тотындым үз эшемә.
Җимлек ясадым кошчыкка,
Элдем куак түшенә.

Песнәгем бик тә шатланды,
Минем эшемне күреп.
Рәхмәт әйтеп, баш селекте
Яныма очып килеп.

Лилия Сәлахетдинова
*****

Кыр кәҗәсе

Әкиятле урманда
Кышның салкын көнендә
Ак карны ера-ера
Әллә кәҗәме чаба?

Бик курка инде үзе
Елтырый аның күзе.
Әллә инде адашкан
Әллә юлын ялгышкан.

Агачлар арасында,
Ботаклар карасында
Кача-кача йөгерә
Көтүгә өлгерергә.

Көтүе белән бергә
Тели кәҗә булырга.
Табып бәләкәй бәти
Булырга аңа әни.

Җылы язның көнендә
Йөрергә ул чирәмдә
Назлап кына яратып
Бәләкәчен ияртеп.

Өйрәтеп ул яшәргә,
Бүреләрдән качарга.
Әкиятле урманда,
Чәчәк тулы аланда

Лилия Гиматдинова ( Хисамова)
*****

Мәче утыра киртәдә
Килер, диеп иртәгә,
Бүгенгесенә ни булган?
Җир йөзе акка тулган.

Мәче утыра мут карап,
Эшләре әллә харап?
Алан, йолан караштыра
Җил үтте йонын тарап.

Балалар чана шуалар,
Эт чаба яннарында,
Морҗадан тәмле ис килә
Мәче сизә барын да.

Елгаларда боз катмаган,
Яңа кар төшкән җиргә,
Җан иясе хәрәкәттә
Шатлана шуңа җир дә.

Мәче утыра киртәдә
Яңа иртәләр көтеп,
Кыш салкыны тынын өрде
Битләрне алды өтеп.

Найля Аюпова
*****

Сандугач

 

Сап-сары кош, сары сандугачкай
Җим эзләнеп йөри түтәлдә.
Сандугачым, hич уйламый идем
Күрермен дип сине бу хәлдә.

Бөек җырчы! Синең сайравыңа
Баш ияләр җирдә барчасы.
Табигатьнең бердәнбере, даны,
Сайрый торган кошлар патшасы…

Чебен-черки җыеп көн итәсең…
Ничә очып килдең бакчама.
Горур шул син, сайрауларың өчен
Алмыйсың бер тиен акча да.

Без, кешеләр, алай түгелләрбез,
Эшне шактый оста йөртәбез.
Синнән мең кат ямьсез сайрасак та
Акчалата түләү көтәбез.

Сәхнәләрдә калай каккан булып,
Чыкканбулып конкурс-ярышка,
Лауреатлар булып бетәбез без
Черки безелдәгән тавышка.

Ә үзебез сиңа сокланабыз
Тормышыбыз тук hәм мул чакта.
Сандугачлар ач тъгелме, диеп,
Уйлау ярар иде шул чакта.

Көязләнеп затлы сәхнәләрдә
Көй ватканда бугач ертучы-
Черкиҗыеп яши сандугачкай,
Илләрара халык җырчысы.

Гәрәй Рәхим
*****

Бәпкәләр белән казлар

Гөрләвекләр йөгерә
Күктә кояш елмая,
Җиргә нурларын сибә
Карлар эри, яз килә

Ата каз йөри биеп
Җылы яз килде диеп
Канатын кага-кага
Куана, килгән язга

Бәпкә чыгарам диеп
Утырды ана казы
Сакта басып торырга,
Чакырды ата казны.

Ата каз көяз басып,
Каңгылдап сөйли-сөйли,
Ояга ул юнәлде,
Куанып бии-бии.

Яңа күкәйдән чыгып
Пипелди бәпкәләре
Сөйләшә алар белән
Каңкылдап әнкәләре.

Ана каз төште җиргә
Бәпкәләр белән бергә
Ата казның янына
Бастылар каршысына.

Ата каз муенын сузып
Бәпкәләрен санады
Ияртеп ана казын
Күл буена юнәлде .

Ата каз йөри алдан
Ә артыннан бәпкәләр,
Пипелдәп алалар да,
Йөгерешеп баралар.

Ана каз арттан бара,
Бәпкәсен санап ала,
Ата казга нидер сөйли
Тирә ягына карый..

Килеп җиткәч күл буена
Төшеп күлнең суына
Йөзеп киттеләр бергәләп
Күлнең аргы ягына.

Бер — берсен уза-уза
Чумып бәпкәләр йөзә
Җылы күлнең суында
Камышлар арасында

Күл буе яшел үлән
Куе булып ул үскән
Әйтерсең йөмшак келәм
Җәелеп ята чирәм

Казлар йөри үләндә
Бәпкәләре янында
Яшел чирәмне чүпләп
Каңкылдап та пипелдәп.

Лилия Гиматдинова (Хисамова)
Исемнэр турында шигырьлэр

Гүзәлия

Гүзәл сүзен ачыклар сүз,
Җир йөзендә бар микән.
Гүзәлгә тиң саф таң суымы,
Әллә ап-ак кар микән.

Гүзәл кеше гүзәллекне
Кайлардан ала икән.
Сихри исеме бар кешегә,
Сер булып кала микән.

Шуңа аңа кушылгандыр,
Гүзәл исем – Гүзәлия.
Таң суы да тиң түгел, син
Серле Гүзәллеккә ия!

Ильдар Бикмуллин
*****

Ландыш исемле гүзәл затларга

Ак кыңгырау чәчәкләрең —
Саф хисле бүләк язда.
Елмаюың синең Ландыш,
Җаныма чиксез файда.

Энҗе бөртекләрем Ландыш!
Елмайчы китсен сагыш!
Кил яныма итмә ялгыз —
Оныта күрмә ялгыш!

Бул тормышта бердәнберем
Минем затлы бөртегем!
Син бит, Ландыш гүзәллеге
Гомеремдә һәр көннең!

Роберт Шаймарданов
*****

Зөлфия

Егылыплар берүк төшмә,
Күпер сыман тар юлдан,
Баскансың бит курыкмыйча,
Тотыныплар бер кулдан.
Кояш нурлары тигән,
Чибәр, сылу йөзеңә.
Чәчләрең аша үтеп
Син йомган күзләреңә.
Этәргәндәй торасың,
Ямьле җәй тирә — якка.
Зәңгәр күкне каплагандай
Ак пәрдәле болытка.
Исемең дэ язылган.
Ак чәчәкләр төсеннән.
Зөлфия, — дип сузылган.
Ямьле җәйнең өстеннән.

Алмаз
*****

Лилия

Бигерәк сылу, чибәрсең,
Лилия чәчәге сыман.
Исемең дә килешеп тора,
Бик дөрес бит кушылган.

Синең сөйкемле йөздән,
Яшәү нуры сибелә.
Озын, бөдрә чәчләреңнән,
Яшь гөмерең үрелә.

Кыйгач кара кашларың,
Зур керфекле күзләрең,
Чиядәй иреннәрең,
Күз алларымда минем.

Синең алгы язмышыңа,
Килмәсен каршы сагыш.
Кайгы — хәсрәт күрмичә,
Яшә син алып сулыш.

Алмаз
*****

Мәктәп

Мәктәп, мәктәп…

Уйларымда һаман кайтам сиңа,
Искә алам сабый чагымны.
Мөгаллимнәр сабыр, көләч иде,
Май кояшы кебек ягымлы.

Бүген алар безне алмый каршы,
Бакыйлыкка күчкән күбесе.
Тик йөзләрен саклый онытмыйча,
Күңелнең тутыкмас көзгесе.

Бәлки алар якты йолдыз булып,
Нур сибәдер безгә күкләрдән.
Укытучы… Мәктәп.. бу ике сүз.
Утта янмый торган дәфтәрдә.

Фирдания Нугаева
*****

Мәктәбем

​Агарды мәктәбенең 100 еллыгына багышлана​
Бер карасаң йөз ел гомер
Тарих өчен күп түгел,
Кешелек дөньясы өчен
Бер гасыр — ул әз түгел.

Мәктәбебезгә йөз булган,
Класслар яңадан тулган,
Инде чәчләре агарган
Шәкертләре җыелган.

Котларга килгәннәр алар —
Кызлары һәм уллары,
Уку, язуга өйрәнеп,
Аң-белем алганнары.

Үз тарихын безнең мәктәп
Намус белән саклаган,
Авыр еллар, кыен чорлар
Аны бөгә алмаган.

Хәтерли микән ул бүген
Китап, дәфтәр юк чакны,
Салкын класста кулга өреп,
Хәрефләп сүз язганны?

Барлап чыгадыр ул бүген
Укыткан һәр баласын,
Белем биргәч, белде микән
Кемнең кая барасын?

Язмыштан узмыш юк, диләр,
Күпләр юк арабызда,
Искә ала микән мәктәп
Гүрдә булганнарын да?

Ничә буын вәкилләре
Монда аң-белем алган,
Укытучыларыбыздан
Бик күпләр өлге алган.

Бүген дә ул авыл күрке,
Халыкның фән үзәге,
Тагын йөз ел яшәсә дә,
Япь-яшь калыр мәктәбем!​
Нур Ахунов
*****

Авыл. Мәктәп. 1 нче класс.
Бара рәсем дәресе.
Альбом-буяуларын барлап,
Алып килгән һәрберсе.
Матур укытучы апа,
Әйтә: «Бүген ирек», -ди,
«Төшерәбез, тәрәзәдән,
Ни бар, шуны күреп»-ди…
Дәрес азагында апа,
Рәсемнәрне тикшерде,
Барысын да, мактап-мактап,
Куйды «дүрт» һәм «биш»лене.
Гөлназ төшергән чәчәкләр…
Булат күктән йолдызны…
Самат — зәңгәр күлмәк кигән,
Туп уйнаучы шук кызны…
Иң соңга тик Марат калды,
Дәфтәре тикшермәгән,
Бәй, бу ни хәл, ап-ак кәгазь?
Ник берни төшермәгән?
Укытучы апа әйтә:
«Ай-һай ялкау, Марат,»- ди,
«Мәктәптә болай укысаң,
Эшләребез харап»- ди.
Марат әйтә: «Мин төшердем,
Күрмисез сез берни»- ди,
«Әнә, шунда бит — бер кәҗә,
Үлән ашап йөри «- ди.
Барысы да аптырашып,
Ак кәгазьгә карыйлар,
Кәҗәне дә, үләнне дә,
Никтер күрә алмыйлар???
Марат әйтә: «Үләнемне,
Кәҗә ашап беткән»- ди,
Кәҗәң кая? «Үлән беткәч,
Кәҗә кайтып киткән»- ди.

Гульфия Низамутдинова
*****

Көз

Көз икәнен белмиләр

Салкын таңны яфрак каплый,
Җирдә ята сары шәл.
Һавага сагышын чәчкән
Алтын көзнең зары жәл.

Шәлне күтәргәли җилләр,
Шукъ яңгырлар ашыга,
Кояш киткәнен көтә дә
Килеп чыга каршыга.

Маңгай терәп тәрәзәгә
Шаян көзне күзәтәм.
Аңымда буталып беткән
Хисләремне төзәтәм.

Казлар оча, китмәс кебек,
Тик борылмый кирегә.
Адашмыйча, юллар табып
Кайтыр микән бирегә?

Чынлап шаяра яңгырлар,
Вальс көенә бииләр.
…Тышта түгел, күңелемдә
Көз икәнен белмиләр.

Венер Фәттах
*****

Менә тагын көзгә килеп кердек,
Күңелләргә сагыш үрелә.
Җәен янган учаклар да сүнә,
Әкрен генә сүнеп сүрелә.

Нигә көзен күңел моңлана да,
Җаннарыма нигә шом сала.
Нигә җәен дәртләнгән йөрәгем,
Көзен килеп һушымны ала.

Фирдат Валеев
*****

Көзге көн

Җәйнең җылы көненә
Иркәләнә Җир-Ана.
Соңгы җылысын биреп,
Китеп бара жэй, аңа.

Ак каеннар саргаеп,
Чуклы миләш кызарып,
Кугәннәр дә күгәреп,
Утыралар үзгәреп.

Көзге кулмәген киеп,
Алтын төскә күмелеп
Килде көзнең көннәре,
Әбиләрнең чуагы.

Лилия Гиматдинова (Хисамова)
*****

Ак кар күмәр эзләрне

Кабат килде — шыксыз кара көз.
Томан сарган юеш иртәне.
Кагылып үтә, нәзек билле, җиле
Үбеп ала алсу битләрне.
Соңгы яфрак «Өзелергәме!?..», — дип
Авыр уйга калган, күр әле.
Көзге карлар тиздән эреп бетә,
Күңел көтә ак кыш килгәнне.
Көзге, юеш, яфраклы, тар сукмак.
Ак кар каплар шушы эзләрне.
Күңелләргә сары сагыш сала
Тик, барыбыз, сөям көзләрне.

Лилия Сәлахетдинова
*****

Теләкләрне телик ашыгып

Коеп-коеп көзге яңгыр ява,
Теләк телик, дуслар, ашыгып.
Әйтәләр бит, шул чактагы теләк
Кабул була, йөрмик онытылып.
Һәр тамчысы саен нигъмәт аның,
Көзге яңгыр — ул язгы шатлык.
Табигатькә көч-куәт бирәчәк,
Яусын иде елга тутырып.
Пыяладан яңгыр буй-буй төшә,
Күзәтәмен ихлас сокланып.
Рәсем итеп ясый алмас мизгел,
Рәссам өчен, төннәр уздырып.

Лилия Сәлахетдинова
*****

Көзге яңгыр

Көзге яңгырлар ява,
Сәйлән тамчылар тама
Көн дә, төн дә сибәли
Туктарга да уйламый

Туендырып кырларны,
Сөргән кара җирләрне
Урманда тирәкләрне
Юып йөргән юлларны

Ява да, яңгыр ява,
Биткә иркәләп тама,
Азрак юешләп ала,
Салкын тамчысы кала.

Тик салкыны сизелми,
Өшеттерми, туңдырмый.
Иркәли дә иркәли,
Көзге яңгыр сибәли.

Лилия Гиматдинова (Хисамова)
Җәй

Җәйге яңгыр

 

Болыт чабуларын җилфердәтеп,
Күкри-күкри җәйге яңгыр узды.
Җәйге яңгыр хәтерләтә миңа
Уңган агрономны-абыемны…

Ул кояшлы җәйге яңгыр иде,
Күкрәүләре, яшеннәре булды.
Коеп яуды, оеп яуды да ул,
Китеп барды… калды шифа-моңы.

Дымга тиенеп калды басу-кырлар,
Аның төсе булып калды Икмәк.
Кояш төсле Икмәк үлемсез ул,-
Аны үстергәннәр Җирдән китмәс!-

Шулай күкри-күкри еракларга
Китеп барды ул кат-кат кайтыр әле
Сагындырган җәйге яңгыр булып…

Шамил Маннапов
*****

Җәйге таң

 

Таң.
Томан.
Мунча керә авыл,
Болын. Урман.

Пар диңгезе,
Ун адымнан
Күреп булмый бер-береңне.
хәтта күрше өйне,
Тик тавышлар гына
Йөзеп килә,
Ишетелә.
Әнә әтәч әйтә азан;
Өян, и җан!
ырда, ара-тирә
Үгез гудок бирә.
Кешни атлар,
Кыңгыраулар:
чың-чың.
Башка бер аваз юк,
Тып-тын.
Тынлык…
Таң.
Томан.
Җир-чабыштан
Кайткан сыман.

Булат Сөләйманов
*****

Җәйге кичләр

Җәйге матур айлы кичләр,
Талгын гына искән җилләр.
Яшьлегемне хәтерләтә,
Күңел кылларын тибрәлтә.
Юлын тапсам яшьлегемә,
Кайтыр идем мин кичләтә…

Керфек какмый узган төннәр,
Мәхәббәттән янган көннәр.
Күпме әйтелмәгән сүзләр,
Бүләк ителмәгән гөлләр…
Болар барда үткәннәрдә,
Гафу ит син,үпкәләмә.

Гомер бит ул, матур елга,
Кем парлашып йөзә анда.
Кемдер аның яр буенда,
Ялгыз гына басып кала…
Кайсы берәү ишен табып,
Ике ярга күпер сала.

Гульсум Набиуллина
*****

Яз

Язгы кайту

— Язгы тамчы, тизрәк тамчы
Төнге сөңге бозлардан!
Күңелдәге яңарышның
Хисләре нык кузгалган.

— Гөрләвекләр, йөгерегез
Кар эретеп инешкә!
Ак юрганны яшерегез
Күздән, кайтып керешкә.

Инешемдә боз сугышы —
Ярга бозлар шуыша.
Кыш кидергән тунын елгага
Салдырмаска тырыша…

Көлә Кояш нурын сибеп
Яз килә бит — тантана!
Аякларым туган якта!
Җан сөенә, мактана…

Роберт Шаймарданов
*****

Язгы төннәр

Язгы төннәр, язгы төннәр,—
Кемгә кыска, кемгә озын.
Талның йомшак песиләре
Тыңлый микән яз сулышын?

Язгы төннәр, язгы төннәр—
Кемгә бәхет, кемгә сагыш.
Кызыгып пар шәүләләргә,
Авыр сулап йөри язмыш.

Язгы төннәр, назлы төннәр —
Кемгә айлы кемгә болыт…
Җилләр миңа пышылдыйлар:
«Вакыт инде, оныт, оныт!»

Альбина Мортазина
*****

Март елмая

Тәрәзәгә карыйм, кулымда чәй,
Тыштан миңа кояш елмая.
Март буранын күлләвекләр йота,
Эчтән генә күңел моңая.
Язгы кояш соңгы салкыннарны
Һәм җандагы карны эретә.
Тышка чыгып җырлыйсылар килә,
Тик мартның салкыны чеметә.
Тәрәзәгә карыйм, кулымда чәй,
Чер-чер килеп уйный чыпчыклар.
Чыпчыклар да моңны тоя ахры,
Җырлап оча нәни кошчыклар.
Тәрәзәгә карыйм, март елмая,
Матур ла яз моңнар үргәндә!
Мин моңланам, җырлыйсылар килә,
Көчем арта язга кергәндә.

Венер Фәттах
*****

Яз килә…

Әллә ничек шаян бүген яз җиле,
Назлап үбеп китә битләрне.
Кыш көнләшеп әле ул шаянны
Салкын зинданына бикләрме.

Төннәрендә чыга ул яшерен ауга,
Караңгылык аңа әле булышлы.
Егәрлеген төндә җыеп батырланып,
Язга игълан итә әле сугышны.

Яз да кар астында көчләр җыйган,
Кышка бирешергә теләми.
Назлы, җылы канатларын куйгалап,
Кар, бозларны да телгәли.

Кояш язны җәберләмә әле диеп,
Кышны яздан ерак чикләде.
Нурларына сихри көчләр биреп,
Кайнар кочагына аны бикләде.

Язым аннан яшел туйга әзерләнер,
Гөрләвекләр җырчы булырлар.
Тал песиләре дә язны әле мактар,
Бик ошады диеп бу җырлар.

Аннан яз үзен җәйгә тапшырыр,
Әлегә качып йөри ул кыштан.
Шәфкать сеңде булса кирәк кышка,
Усал күренә хәзер ул тик тыштан.

Ильдар Бикмуллин
*****

Язлар килде

Тагын язлар килде,җилкендереп,
Йөрәкләрне күмеп сөюгә.
Шомырт чәчкә атты, алмагачта
Чәчкә ата сөю көенә…

Сандугачлар сайрый тирәкләрдә,
Пар аккошлар йөзә күлләрдә.
Ә йөрәгем тишеп чыгар төсле
Дулкынланып тибә күкрәктә.

Шомырт чәчкәсенең исләреннән,
Исни-исни әллә исерәм.
Яшьлектәге тәүге мәхәббәтнең
Тойгыларын кабат кичерәм.

Язгы моңга кушылып, күңелемдә,
Йөзә сихри бер моң эчендә.
Тибрәлә ул сөю бишегендә
Мәхәббәтнең серле күгендә.

Гульсум Набиуллина
*****

Җирнең язгы сагынуларын
Гөрләвекләр җырга сала,
Кайгыларын, сагышларын
Кояш, ахры, үзенә ала:
Янар өчен.

Венера Туктарова
*****

Назлы яз

Кар сулары юлга җыенганнар —
Кыеклардан тама тамчылар.
Тиздән, тиздән киң колачын җәеп,
Бар тереклек язны каршылар.

Уянырлар да куак, агач бөреләре,
Шатланырлар кояш назына.
Бар тереклек кыштан уянып чыгар,
Киләм диеп чираттагы язына.

Көннәр хәзер сизелеп озыная,
Ә төннәре хәтсез кыскарды.
Кыеклардан асылынып торган,
Боз- сөңгеләр тәмам юкарды.

Иләс-миләс , искән яз җиле дә
Үзенә хас исләр чыгара.
Умырзая да уянып җыена булыр ,
Калын кар астыннан чыгарга.

Тиздән урманга чыгарбыз да
Умырзая бүләк итәрмен.
Сиңа гына булган хисләремне
Йөрәгеңә салып китәрмен.

Ильдар Бикмуллин
*****

Яз тылсымы

 

Менә әле генә кар бураны иде,
Кыска, ямьсез иде көннәре.
Озын һәм шомлы, үтә салкын,
Дөм караңгы иде төннәре.

Нинди тылсым ап-ак юрганны
Кара төскә манды кинәттән?
Нинди назлар салкын төн гайрәтен,
Җылы бишегенә алып тирбәткән?

Тиз шул, бик тиз әле кар бураны
Салкын көне белән хушлашты.
Озын төннәр җылы көннәр белән,
Яз тылсымга буйсынып дуслашты.

Ильдар Бикмуллин
*****

Язны каршылый

Сыерчык карлары ява бүген,
Кышның соңгы карлары.
Тиздән язга буйсыныр да кыш,
Җиңелеп югалыр аннары.
Ямьле язларым сафка басып,
Яшел киемнәрен киярләр.
Җылы яңгырлары үләннәрне,
Кочып яратырлар, сөярләр.
Нәфис умырзая калкып чыгар,
Урмандагы карлар астыннан.
Калышмаска теләп ашыгырлар,
Кычытканнар алар артынан.
Җиребездә яшәү көче өстәлер,
Яшен, күк күкрәү тавышыннан.
Бар тереклек чиксез шатланыр,
Ямь, шатлык табышыннан.
Ә әлегә тышта язымны үртәп,
Әрсезләнеп ап-ак кар ява.
Ләкин күңелем сизми карны,
Язны каршылый ул, чаба.

Ильдар Бикмуллин
*****

Кыш

Ап-ак кар. Ап-ак кар.
Бу җирдә
Нәрсә юк.
Нәрсә бар-
Барын да каплаган ап-ак кар.

Ап-ак кар. Ап-ак кар.
Бу җирдә
Ышану, көтү бар-
Аларын капламас ап-ак кар.

Алсу Гайфуллина
*****

Кар ява

Буранланып яңа еллар керә.
Ак аргамак — давыл яллары —
аргы очтан оча бирге очка
сыкы чәчле кышка юл ярып.

Иске елдан чыгам изге юлга —
җир карасын каплап кар ява.
Кар өстендә акка кара булып,
карганалар ала каргалар.

Каргышлары оча аргы очка.
Безнең очта бәйрәм-нарасый!
Аргамакның ялкын ялын кочып,
барасы да әле барасы! —

Зәмhәриләр белән сызгырышып,
Зөлхиҗәләр белән биешеп!
Көтә мине кары кагылмаган
көмеш кыңгыраулы бер ишек.

Кагылырмын — кар-бизәкләр сибәр
кыңгырауның көмеш чыңнары.
Тормыш бит ул шулай — үрелеп бара
серле хыял, кырыс чынбарлык.

Берәүләргә — салкын кар бөртеге,
берәүләргә — йолдыз, энҗеләр!
Карны кар дип белгән син акыллы,
ак чәчәкләр күрәм мин юләр.

Уең нинди, шундый төскә буя —
өр-яңадан дөнья агара!
Җир карасын, кыр ярасын каплап,
өметләрне аклап кар ява.

Саҗидә Сөләйманова
*****

Тишек пима
(Такмаклар)

Пима кидем, эх, пима.
Китеп бардым биергә.
Исәбем бар биегәндә
Кызлар сайлап йөрергә.
Күрмәгәнмен пиманы,
Тишек булган табаны.

Әй, син, малай, аягыңны
Өшетерсең, дияләр.
Тубыгың берүк туңмасын,
Дип үзләре көләләр.
Әйдә, әйдә, көлегез,
Өшемәгез үзегез.

Кызлар дисәң, яланаяк
Чабарга да әзермен.
Карда биергә дә була
Көтсә мине кадерлем.
Пиманы салып атам,
Мин кар өстенә басам.

Биегәндә карлар эри,
Тик кыза аяк кына.
Төртмәгез тишек пимага,
Тимәгез оятыма.
Пима түгел биетә,
Яшь йөрәкне җилкетә.

Баскан җирдә ут чыгара,
Диеп кызлар шакката.
Ә егетләр көнләшүдән
Эх, дип, телен шартлата.
Көнләшмәгез, биегез,
Туңып калмас миегез.

Пима кидем, пима кидем,
Кайтып барам биюдән.
Ә янымда иң чибәрләр
Унарлаган тезелгән.
Кызлар ярата яман,
Тишек булса да табан.

Пима тишек дип тормыйлар,
Кызлар сайлый үзләре.
Башкаларны күрмиләр дә,
Бары миндә күзләре.
Эх, пимасы, пимасы,
Кышны бергә чыгасы!

Венер Фәттах
*****

Ап-ак карда яшел урман,
Нинди матур табигать.
Ылысларга бәсләэр кунган,
Искиткеч, бу әкият.

Чыршылар урман буенда,
Сафлык биреп утыра.
Ылыслар хушлы исләрен
Тирә-якка тарата.

Урманга кереп кешеләр
Чыршыларны кистеләр.
Ходай кушмаган эшләрне
Ник, алар эшләделәр.

Төпләре генә урманда,
Тезелешеп калдылар.
Ылыснын юеш яшләре,
Җиргә тамып бардылар.

Төрле, төрле утлар ягып
Чыршыны бизәделәр.
Энҗе яшләре коелды
Кешеләр күрмәделәр.

Үтеп китте шау-шу бәйрәм.
Чыршы ылысын койды.
Саф хава биргән чыршыбыз,
Кибеп чүплеккә керде.

Лилия Ф. Гиматдинова

*****

Кар яуган

 

Иртән торсам кар яуган,
Җир ак юрган ябынган.
Көз яттым – кыш уяндым.
Сулар һава сафланган.

Чаналар да, чаңгылар да
Ап-ак кышны сагынган.
Нарат кебек – яшел,
Бер агач та калмаган.

Мәктәпкә киткән баланың
Карда эзләре калган.
Күрше эте Джекның
Йонына да кар сарган.

Лилия Сәлахетдинова
*****

Кышкы идиллия

Шундый салкын! Агачларда — сыкы…
Син дә бәсле шәлгә уранган:
Тик күзләрең күренә — алар якты! —
Без киләбез төнге урамнан.

Агыйделдән, Юрүзәннән гүя
Казан безне үзе чакырды:
Шигырьләргә, Моңга ул башкала,
Шунда булсын дәвам, ахыры…
Күге нинди! Йолдызлары — якын,
Хыяллар да шуңа балкыймы?..
Син тыңлыйсың: шигырь сөйләп киләм,
Тавышым — батыр, хәтта акыллы…

Нинди бәхет: Шигырь, Җыр сөйләшә, —
Моң тантана итә — юл алган…
Кайнар сулышыңны тоям, юкса.
Күзләреңәчә син ураанган —
Бәсле пәрдә… Сине кемнән саклый? —
Яман күздән? Кышкы урамнан?!
…Бик биектә хыял! Безнең өстә —
Казан күге… Җилләр — Уралдан…

Рәдиф Гатауллин
*****

Кыш килде

Үтеп китте көзге айлар
Сулар бозга әйләнде.
Суык җилен өрә-өрә
Җиргә салкын кыш килде.

Көрәштеләр Җылы, Суык —
Җылы килми китәсе,
Җылы көнен, җылы җирен
Килми аның бирәсе.

Дулап килде җиргә салкын,
Ябалаклап кар яуды.
Тышта буран уйный-уйный,
Ак кар юрганын салды.

Тирә-якта көмеш төстә,
Нинди матур табигать!
Агачларга бәсләр кунган,
Искиткеч бу әкият!

Лилия Гиматдинова
*****

Кар бөртеге

Әкрен генә ап-ак карлар,
Явалар да явалар,
Күбәләктәй оча-оча,
Агачларны ябалар.

Һәр бөртеге энҗеләрдәй,
Кагылсам,алам сихәт.
Тылсымнарын җәлләмичә,
Бизәп куйган табигать.

Җилләр моңына ияреп,
Ап-ак карлар очалар.
Юлларында бии-бии,
Бар дөньяны кочалар.

Кар бөртеге оча-оча,
Күзләремә кагыла,
Карлы бәллүр тамчысында,
Сафлык нуры чагыла!

Гульфия Гизатова
*****

Кыш

Мөгҗизалы кышның бер кичендә
Авылым урамнарын урадым.
Рәссам булып, хәтеремә салам,
Хисләремә кушып буярмын.
Кар шыгырдый. Көен тыңлый-тыңлый
Сагышлардан күңел сызамы?!
Яшьлегемнән озатып килгән моң бу.
Гомер үзе җырдай узганмы?!
Әкрен генә, саклык белән генә,
Җаныма да атлап кыш керә.
Яңа карда тарих эз калдыра.
Минеке калмас димә. Кем белә…
Чигә чәчнең бәсе буран булып,
Толымыма кадәр сибелгән.
Каеннарның чуклы ак шәленә,
Нәкыш бизәк каеп чигелгән.
Рәссам булып, хәтеремә салам,
Онытмаска кышкы кичләрне.
Торбалардан җанга тансык исле,
Төтен баса авыл өсләрен.

Мукарама Саитгалиева
*****

Кыш килде

 

Өр-яңа тунын киеп, кыш килде.
Аклыкка чорнады бар җирне.
Ишетәм буранлый, бик җилле,
Тырыша күмергә эзләрне.
Чыгуга бәс сара шәлләрне,
Бер бөртек керфеккә эленде.
Шулчаклы матур чак, күр әле,
Кыш килде, яп-яңа кыш килде!

Лилия Сәлахетдинова
*****

Песнәк

 

Алтын көзләр узып китте,
Ап-ак кыш килеп җитте.
Ап-ак кар яуды җиргә,
Җир акка чумды инде.

Әнә агачта бер песнәк,
Җим эзләп йөри икән.
Ары карый, бире карый
Бер дә табалмый микән?!

Мин озак карап тормыйчан
Тотындым үз эшемә.
Җимлек ясадым кошчыкка,
Элдем куак түшенә.

Песнәгем бик тә шатланды,
Минем эшемне күреп.
Рәхмәт әйтеп, баш селекте
Яныма очып килеп.

Лилия Сәлахетдинова
*****

Ап-ак карлар ява җир өстенә
Агачларга килеп сарыла.
Бар табигать энҗе сипкән сыман
Гүзәллектән күзләр чагыла.

Тәрәзләрдә кышкы, матур бизәк
Теләгәнең анда табыла.
Өлкәннәр дә сөенә шуны күреп
Күңел кайта сабый чагына.

Мондый мизгел бары кышта гына
Кем сөенмәс шундый чагында.
Ап-ак кардай энҗе яуган чакта
Бәхет юрыйк җирдә барына.

Равил Булатов
*****

Кар шатлыгы

 

Көзләр алып китте сары төсне
Ә кыш бүләк итте аклыкны.
“Гомер булса, Алла бирса”, — дидем
Һәм ниһаять тәүге кар яуды.

Иң беренче вак кар бөртекләре
Кара чәчләремә чуалды.
Җылы чыгып торган җиргә төшеп
Тылсым мени эреп югалды.

Кардан калган тамчы белән агач
Кәүсәләрен юып чистартты.
Ә күңелем “Янә кыш килә!”, — дип
Үзалдына сөенеп-куанды.

Лилия Сәлахетдинова
*****

Карлар ява

 

Әллә ниләр вәгъдә иткән кебек,
Җир өстенә ява ак карлар.
Әллә нинди өметләр уята…
Әллә нинди ап-ак хыяллар…

Наян күбәләктәй, учларыма
Ап-ак чәчәк күктән сибелә.
Гади генә шушы кар бөртеге
Якты сала белә күңелгә.

Кемнеңдер хыялы адашканмы,
Ияреп ак кар бөртегенә…
Бөтерелеп оча-оча, карлар
Эзли икән соң кемне генә?

Иярәсем килә артларыннан,
Кар бөртеге булып, шаяртып.
Ап-ак карлар ява, күңелемдә
Кардай ап-ак хыял уятып…

Физәлия Дәүләтгәрәева
*****

Кар шатлыгы

Көзләр алып китте сары төсне
Ә кыш бүләк итте аклыкны.
“Гомер булса, Алла бирса”, — дидем
Һәм ниһаять тәүге кар яуды.

Иң беренче вак кар бөртекләре
Кара чәчләремә чуалды.
Җылы чыгып торган җиргә төшеп
Тылсым мени эреп югалды.

Кардан калган тамчы белән агач
Кәүсәләрен юып чистартты.
Ә күңелем “Янә кыш килә!”, — дип
Үзалдына сөенеп-куанды.

Лилия Сәлахетдинова
*****

Иртә килде быел кыш

Иртә килде быел кыш.
Куып җибәрде көзне
Ашыгып килеп керде
Гаҗәпләндереп безне

Тарткалашып көз, кыш белән
Мөгаен ул арыды.
Көннәр буе елый-елый
Күз яшьләрен агызды

Өлгермәде җирнең өстен,
Сары төскә буярга.
Өлгермәде агачлар да
Яфракларын коярга.

Яшел килеш калды үлән
Кайгыдан башын иде
Сузылып ятып җир өстенә
Ярар биреләм, — диде.

Табигатьнең буйсынуын
Кыш үзенчә аңлады.
Туңмасын, — дип, җир өстенә
Ап-ак юрган каплады.

Фагим Хабибуллин
Сугыш
13.09.2017 / ИЛЬЯСОВ АРТУР / 0 COMMENTS
Совет солдаты кабере янында

 

Мин җырламыйм каберең ташы турында,—
Җырлыйм яшәү моңын.
Вакыт үткән белән бозылмый бер дә
Синең елмаюың.
Ташың тора,— зыян юк аның һич.—
Ул гаепле түгел…
Кара күзле болгар хатын-кызларын
Үзеңә тартасың гел.

Тын, чал аналар да, гитаралар да
Моңлы, сабыр-салмак:
Сөйләмиләр синең үлемең турында,—
Мәңге янар якты көнең турында
Яд итәләр, солдат!

*****

Ветеран

Ямьләнеп киткәндәй булды
Авылым урамнары,
Ирексездән шунда төште
Күземнең карашлары.

Ышанычлы адым белән
Горур атлап урамнан,
Орден-медальләрен тагып,
Үтеп бара Ветеран.

Маңгаенда буразналар,
Әйтерсең борма юллар,
Шул юлларда эз калдырган
Яшәлгән данлы еллар.

Язмыш аны күп сынаган,
Тик сындыра алмаган,
Таяндырса да таякка,
Буйсындыра алмаган.

Чәчләре ничек ак булса,
Күңеле дә аның ак,
Тормыш тәҗрибәсен туплап,
Биргән һәр киңәше хак.

Дөнья йөге бастырса да,
Туры тота гәүдәсен,
Кайбер очынчык затларның
Әйттерер ул тәүбәсен.

Күзләрендә яшәү дәрте,
Япь-яшь аның күңеле,
Тирән ихтирамга лаек
Гомере алда әле.

Юл бирегез, сәләмләгез,
Хөрмәтләп җырлагыз дан:
Урамнарны нурга күмеп,
Үтеп бара Ветеран!

Нур Ахунов
*****

Кайтыгыз солдатлар

Киткән чакта егетләр сугышка
Буп-буш булып калды ихата.
Каһәр сугыш, ул елларны түгел,
Кеше гомерләрен югалта.

Кушымта:
Кайтыгыз, солдатлар, сез кайтыгыз,
Хәтерләрдә генә булса да.
Кайтыр бер мәл, кайтыр диеп сезне,
Һаман көтә туган бусага.

Кызлар киткән чакта яу кырына
Түрдә калды ап-ак күлмәкләр.
Туйда сүзләр әйтелми калдылар,
Таратылмый калды бүләкләр.

Күпме солдат кайтмады сугыштан,
Күпме еллар әрәм калдылар.
Исән булганнарның яшьлекләрен,
Елларын булса да алдылар.

Венер Фәттах
*****

Тынгы бармы

 

Утырабыз яшел чирәмдә
Дуслар белән, зәңгәр бер төндә.
Тирәбездә яна фонарьлар, Алар бии шаян
җилләрдә, Штраус вальсы көенә.

Кәстәнәләр тора чайкалып,
Яфракларын җәеп юлларга.
Кинәт радио,
чит-ят бер телдә,
Бар дөньяга сөйли яр салып,
Күңелләрне тутырып шомнарга…

Әйтерсең лә бәзгә ташланды
Кыргый яулар, уттан-сөремнән…
Кайсы төштә тагын шартлады
Артериясы бу җир шарының?!
Нинди өн бу тагын үлемнән?!

Тирәбездә бии фонарьлар,
Вальс көенә, шаян җилләрдә,
Ә кайдадыр тетри шартлаулар,
Үлем нуры сибеп капшый җирне
Прожекторлар кара төннәрдә…

Минко Лалев,
болгар шагыйре
Нури Арсланов тәрҗемәләре
*****

Поезд китә

Поезд китә. Тагын сәфәр көтә.
Шулай куша солдат йөрәге,
Уйлаган да, белгән да юк инде,
Араларның бар дип ерагы.

Тагын китәм фронт узган якка
Яшьтәш дустым каберен эзләргә.
Җирдә хәзер ике пар аяктан
Кала кебек минем эзләр дә.

Шатлыгым да һәм кайгым да минем
Икеләтә зур бит — яшермим:
Хәтәр яуда чөнки исән калдым,
Ике кеше өчен яшим мин.

…Калкулыкка ике чәчәк куям.
Әкрен генә әйтәм иелеп:
Син үлмәдең! Бу тар гүргә дә бит
Без үлемне күмдек иң элек.

Авылыңда бакчаң шау чәчәктә,
Басу-кырлар бар да чәчелгән.
Кара кайгың синең яши бары
Әнкаеңнен ап-ак чәчендә.

Ә без исән! Яшьлек — һаман сафта.
Кулларыбыз эштән бушамый.
Юк! Авылда синең «үлеп калды
Хәбәреңә һичкем ышанмый.

Николай Байтирәков
Зәки Нури тәрҗемәсе

*****

Хәлләр ничек, солдат аналары?
Язлар җитте, көтеп балаларны
Теләп бар дөньяга тынычлыклар,
Озын-озак үтте быел кышлар.
Менә тагын берәү янып-көеп,
«Хәерле юл, балакаем», — диеп,
Яшен йотып, капка төпләрендә
Улын озатып калды. Кат кат үбеп.
Ә кайсыгыз йоклый алмый төнен,
Улы тәрәз чиртер кебек бүген.
Берәвегез шатлык яшен сөртә.
Кемдер мәңге кайтмас улын көтә…
Сабырлыклар биргән, чиктән ашкан.
Ниләр кичмәгәндер сезнең баштан.
Бер учка сыярлык гади йөрәк,
Баласына — ышанычлы терәк.
Чөнки анда тирән сөю хисе,
Кайгыртулар, барлык изге теләк.
Ул сөюләр җир шарыннан зурдыр,
Аны ничек аңлатмаклар кирәк?
Кайтыр улларыгыз, ныгып,үсеп
Егетләрчә авырлыклар кичеп.
Олы җанлы солдат аналары,
Саулармысез, хәлләрегез ничек?

Фирдания Нугаева
*****

Җиңү көненә багышлана

Ат атланып,чабып килә кемдер,
Юл тузаны керә күзләргә.
Нинди шомлы хабәр китерә ул,
Тыныч яшәп яткан көннәрдә…

Дошман безгә сугыш башлаган дип,
Сөрән салып чаба сыбайлы.
Аяз көнне яшен яшьнәгәндәй,
Кайгы-хабәр илгә таралды…

Көлеп торган күзләр зәһәрләнде,
Калдырды ул,үзенең эзләрен.
Нык авыр иде күрергә, шул чак,
Кайгы баскан ана йөзләрен.

Бер йортны да читләмәде кайгы,
Басып алды чиксез хәсерәт.
Илен сакларга китте.кыю ир-ат,
Карт корылар калды хәлсерәп.

Авыл тулы калды әби-чәби,
Хатын-кызлар,үсмер малайлар.
Дөнья йөге алар җилкәсендә,
Ачтан үксеп елый сабыйлар…

Көнне төнгә ялгап.ару белми,
Хатын-кызлар эшкә тотынды.
Шул чагында сугыш яланында,
Бер-бер артлы»туплар»атылды….

Кәһәрле дә.зарлы ул заманнар,
Торып калса да инде еракта.
Җиңү яулап кайткан солдатларның.
Саны кими бара парадта.

Сугыш дигән тетрәндергеч сүзне,
Ишетүе авыр хәзердә.
Күпме язмыш өзелеп, ятып калган,
«Туганнар» — каберендә…

Гөлсем Нәбиуллина
*****

Майның тугызында

Май аеның тугызында
Иелепләр тезләнеп,
Кешеләр чәчәк сала,
Һәйкәл янына килеп.
Килгәннәре дә була,
Үз — үзләрен күрергә.
Күз яшьләрен тамызып,
Шул көннәргә керергә.
Күңелләре яшь булса да,
Битләрендә сызыклар.
Аксыл, сирәк чәчләрен дә,
Тараган торле чаклар.
Алар торалар басып,
Таянып таякларга.
Сөйләп яшәү елларын,
Сугышта калганнарга.
Йөрәкләре әрнидер,
Дусларын күрмәгәнгә.
Яшь кенә гомерләрен,
Шул сугыш өздергәнгә.
Кояшлы язгы күктән,
Тамчыларга әйләнеп
Кайталмаган күңелләр,
Төшәләр хәбәр биреп.
Җилләр сыман терәлеп,
Якын килгәндәй алар,
Исән дуслары белән
Сөйләшкәндәй торалар.
Май аеның тугызында,
Иелепләр тезләнеп,
Кешеләрәр чәчәк сала,
Һәйкәл янына килеп.

Алмаз
*****

Ветеран сүзе

Күрмәгәнгә күрсәтмәсен генә!
Газаплары яуның булды күп…
Ятып калган дуслар истә чакта,
Мин батыр, дип уйлау гөнаһ күк.

1979
*****

Кояшлы давыл

 

Ветераннар! Авыраймасын әле,
сөрлекмәсен безнең адымнар.
Сугышларны Җирдән себереп ташлар
кояшлы бер шундый давыл бар —
ал байраклы давыл,
өндәүләре:
«Хезмәттәшлек! Дуслык! Иминлек!»
Утка керер чакта без шул хакта
Ватанга ант иткән идек бит.
Җиңел сулап җибәрсен лә иде
Барлык илләр, халык, кавемнәр!..
Тантанасын күреп булмас микән,
яшик әле, шундый давыл бар…

Мәҗит Рафиков, 1979
*****

Фронттан сәлам

 

Удмуртиям! Бу сәламне юллыйм
Ерактагы айлы кичемнән.
Йөрәгемнең ярсу тибешен ул
Ишеттерсен ялкын эченнән.

Туган ягым, чиксез сагындырдың…
Винтовкамны кысып кулыма,
Салкын окобымда керәм синең
Мин тагын бер яңа елыңа…

И туган ил — безнең үлемсез җыр,
Күңелдәге аяз иртәбез:
Синең монда һәрбер карышыңны
Дошманга без кабер итәбез.

Филипп Кедров 1912-1944
Зәки Нури тәрҗемәсе
*****

Ышанам

 

Ап-ак тузан, вак-вак тузан итеп
Дулкыннарны сибә давыл ярга.
Агачларны бер-бер артлы йолкый,-
Төбе-тамыры белән ава бар да.

Йөрәк әйтә серен сиңа, давыл.
Торган саен каты-көчлерәк:
Дошман килде безне юк итәргә…
Без синнән дә хәзер үчлерәк.

Синең ярсу кирәк безгә, давыл,
Бөек яуда мәйдан тотар өчен.
Синең гайрәт кирәк безгә, давыл,
Фашистларны изәр-сытар өчен —
Бөтенесен кырып салыр өчен,
Йөрәкләрен йолкып алыр өчен!

Мин ышанам: синдәй хәтәр булып,
Дошман күген каплар безнең болыт
Алар керер бездә гүрләренә,
Без узарбыз Берлин түрләренә!

Михаил Петров 1905—1955
Зәки Нури тәрҗемәсе
*****

Бурычлы без сезгә, Ветераннар!

Күптән инде, күптән тынып калды,
Ул сугышның хәтәр туплары.
Тик сүнмичә ветеран йөрәген,
Телеп тора әле утлары.

Күпме кайгы, хәсрәт алып килде
Җан өшеткән салкын ул сугыш
Ул мәхшәрне кичкән һәр кешенең,
Төшләрендә һаман канкоеш.

Бурычлы без сезгә, рәхмәтлебез,
Шушы көнне күрәлгән өчен
Күпме корбан, әрнүләр хакына
Исән калды газиз туган илем.

Онытмыйк без, кадерлик аларны
Чын күңелдән сөеп, яратып.
-Илем, — диеп башын салганнарга,
Догабызны торыйк яңартып!

Дамир Ахметзянов
*****

Ветераннар җырлый

 

Ветераннар җырлый, ветераннар…—
Бергә туры килгән чакларда.
Сагыш-моңнар тулы җырларын мин
Ишеттермәс идем ятларга.

Дуслар өчен генә җырлый елар,
Күңелләре киткәч нечкәреп:
— Нинди генә утка кермәдек без,
Нинди генә сулар кичмәдек!

Йорт-җирләрдән бергә чыгып киткән
Илдәшләрнең истә сүзләре…
Эзләшегез, дуслар, табышыгыз,
Кайда икән алар үзләре.

Европаның кайсы үрләреннән
Аваз сала алар таңнарда?!
Юк, сүнәргә тиеш түгел алар,
Тиеш алар мәңге янарга.

Учак дөрләткәндә, бер урынына
Дөрләтәбез һәрчак икене.
…Үзебез генә исән калуыбызга
Гаебебез бардыр шикелле.

Рәшит Гәрәй
*****

Ә Аналар көтте улларын…

Әфганстан, синдә гаепсезгә
Ятып калды күпме яшь гомер,
Япь – яшь җаннар тау-таш арасында
Әле һаман адашып йөридер.

Ятып калды сугыш кырларында
Әниләрнең күпме өмете…
Кайтмадылар аннан яшь кызларның
Иң беренче саф мәхәббәте.

Иртә таңда мичен яккан саен
Иң беренче төтен торбадан,
Күтәрелде ана авазы белән
“ Исән йөреп кайтчы син — балам!”

Чит илләрдән, сугыш оясыннан
Ана көтте газиз баласын,
“Исән генә кайтсын балакаем
Йөк 200 булып кайтмасын
Күз яшьләре булып кайтмасын!”

Зилә Кашфуллина
*****

Билгесез солдат һәйкәле янында

 

Дөнья якты бүген! Ә мин карыйм
Балкып торган зифа сыныңа.
Нидер әйтер өчен чаганнар да,
Каеннар да миңа сыгыла.
Сугышчылар кебек тора алар
Солдат каберендә. Тынлыкта.
Килгән саен ала алмыйм күзне
Ялкынланып янган тын уттан.
Утлы еллар искә төшә монда.
Кара ташны ялмый, яна ут!
Кем өчендер үкси, үкси ул ут!
Таш тәнендә күпме яра, ут?!
Кошлар күккә күтәрелгән саен
Йөрәк дулый, өскә үрелә.
Кара ташта, ялкын телләрендә
Мин матурлык телим күрергә!
Шәрык-гареп уртасында—Урал!
Горур тотып тора ул сынын.
Идел ага! Басып ята ул да
Ике материкның сусынын.
Ак каеннар күккә сузылганнар,
Ә үзәннәр гөлләр эчендә.
һәрбер чәчәк—үзгә, һәр җыр—үзгә.
Сөенәм мин шуның өчен дә.
Кайда яшәсәк тә, дөнья матур!
Матурлыкның беләм телен мин.
Мин илләргә, барлык халыкларга
Халыкара Бәхет телимен!

Хикмәтулла Айымбэтов
Роберт Миңнуллин тәрҗемәсе
*****

 

Билгесез солдат

 

Һәйкәл тора. Имеш, сөйлиләр,
Бу — билгесез солдат һәйкәле.
Билгесезме шушы бакыр кеше?
Билгесезме, хәтер, әйт әле?!

Атакага күтәрелдек бергә,
Ега сукты әҗәл бер мәлне,
Вакытлыча янә терелдем мин,
Ул — мәңгелек сынга әйләнде.

Каршысында түтәл — түтәл гөлләр
Изге ялкын булып яналар,
Баш өстендә таңнан кошлар сайрый,
Эргәсендә сайрый балалар.

Ә артында аның чал бер хатын
(Ил әнисе — улдыр, мөгаен.)
Ничәмә ел инде өнсез елый,
Салкын ташка бәреп маңгаен.

Җиңү! Кояш балкый бер битеңдә,
Бер битеңдә — моңсу ай һаман.
Бер күзеңнән шатлык нуры сибелә,
Бер күзеңнән әче яшь тама…

Мостай Кәрим
*****

Совет солдатының Әфганстан белән саубуллашуы

 

Нигә икәнен дә белмичәрәк
Килгән идек сиңа, Гиндекуш.
Карлы түбәләрдән бөтенләйгә
Китеп барышыбыз… Инде хуш!

Теткәләнеп бетте кыяларың,
Яный-чәчрәп очты ташларың.
Сиңа ни сан! Нәләт төшкән сугыш
Аямады адәм башларын…

Утлар белән һәм табутлар белән
Чикләнсә дә күпме язмышлар,
Без китмәбез… Кабатланмасын дип
Автоматлы көннәр, ялгышлар.

Дары исен бүтән татымабыз,
Егерме яшь безгә нибары.
Сөю өчен яратылган күңел
Сугышлардан өстен, югары!

Сукты сәгать! Туганлашсын өчен
Әфган белән әфган баласы.
Күпне күрде халкың. Телим аңа
Килер көннең — зурьш, яңасын.

Туганлык Һәм дуслык табарбыз дип
Килгән идек сиңа, Гиндекуш.
Уртак фажигане аңлый-аңлый
Кайтып килешебез… Инде хуш!

Рашат Низами
15 февраль, 1989 ел
*****

Ветераннар

 

Җыр

 

Ветераннар, ветераннар,
Мәҗлес корып утырганнар,—
Сөйләшәләр тәмләп үзара:
— Карт солдат булса да, кара,
Күзләреннән яшьләр тама,
Күңеле нечкәдер шул, йомшара…

Мыекларын бора-бора,
Хикәятен бәян кыла
Кашларына кар яуган солдат:
— Игәү белән кырындык без,
Төтеннәрдә кызындык без,
Исән калдык… язмышны алдап.

Мәйдан тотып без көрәштек,
Фронтларда калды яшьлек:
Яшьлекне без яуда үткәрдек.
Ташкыннар, силләргә кердек,
Илләр, җирләр айкап йөрдек,
Сөякләрдән һәйкәл күтәрдек.

Ветераннар, ветераннар,
Кайталмый калган корбаннар
Хөрмәтенә алыйк тостларны.
Сафлар сирәгәя бара,
Гамьнәр тирәнәя бара,
Онытмагыз исән дусларны.

Нәби Дәүли
*****

Мәрзия Фәйзуллина
СОЛДАТ ХАТЛАРЫ

 

Төн. Яп-якты. Өстән бертуктамый
Утның явып торган чаклары…
Джанхотадан Кече җиргә хәтле
Саллар йөртә сугыш картлары.

Снарядлар оча уңга, сулга,
Су өсләре китә каралып.
Менә берсе салга килеп төшә,
Бурәнәләр китә таралып.

Сапер дуслар бер-бер артлы кубып
Салкын суга сикереп төшәләр —
Йөзгән мәлгә салны җыя-җыя,
Хәлдән таеп тирләп-пешәләр.

Тик «картлачлар» гына аңлый торган
Моңнары бар утлы төннәрнең…
Улым, бәгърем, ябышып бүрәнәгә
Аталары йөзә кемнәрнең?!

*****

Туфрак янды, ташлар төтенләде,
Күпме солдат каны коелды.
Металл эреде… Бетон җимерелде…
Ахыр заман булып тоелды.

Күпме солдат шулай шәһит китте,
Шулай барды көн дә бездә эш…
Ә фронтта, улым, телгә алып
Әйтерлек юк, диләр, үзгәреш.

*****

Чөеш уены

 

Мина кыры булган иңкел җирдә
Мәетләргә йөрим күз төбәп…
Берсе ауган әнә күккә карап,
Икенчесе ята йөзтүбән.

Ирексездән күңел дулкынлана
Башка килгән сәер уйлардан:
Әйтерсең лә, үлем кеше белән
Акча чөеш уены уйнаган.

Бу уеннан уймак шул: мәетләр
Ята «иләк» яки «күн» булып.
Аяныч бу… Җиңү даулап алгач,
Үлем килгән соңгы көн булып.

*****

Дуслар китте… калдым колын белән

 

Дуслар китте… Калдым колын белән.
Күз тиюдән куркам мин аңа.
Сугышны ул бар диеп тә белми,
Уйнар өчен килгән дөньяга.

Канатланган дуслар — акбүз атлар
Эределәр кичке томанда.
Тынып калды тояк тавышы да,
Шпорлардан чыккан чыңнар да.

Әйе, улым, каты сугышларда
Җанын биргән атлар азмы соң?
Шуңадыр мин күрәм ат күзендә
Халкым моңын, илем язмышын.

Сугыш узар, исән калган дуслар
Сугарырлар талган атларын…
Җибәрерләр туган якларына
Минем кебек сагыну хатларын.

Дуслар китте… Калдым колын белән,
Күз тиюдән куркам мин аңа.
Сугышны ул бар диеп тә белми,
Уйнар өчен килгән дөньяга.

Мәрзия Фәйзуллина
*****

Солдат хатлары

 

Саубуллаштылар…
Исендә һаман:
— Жиңеп кайтырбыз! — дигән
антлары.
Җиңү дә килде, тик үзе генә,
Тик үзе генә кире кайтмады.

Юксыналар да туган яклары,
Таңнар барыбер алдан атмады.
Ядкаре булып бер улы калды
һәм калды тагын язган хатлары.

Шушы хатларны укыды кат-кат,
һәрбер сүзенә кадәр ятлады.
Йокысыз күпме төннең шаһиты —
Күз яше сеңгән солдат хатлары.

Ничә ел буе борчып йөрделәр
Ишеккә килеп әрсез ятлары.
Тугры калырга көч бирде аңа
Мәхәббәт тулы солдат хатлары.

Булды аның да бу тол язмыштан
Боегып башын игән чаклары…
— Горур бул, җаным!—дип дәшә
һәрчак
Саргаеп беткән солдат хатлары.

Нур Әхмәдиев
*****
1418 КӨН

 

Бер мең дүрт йөз унсигез көн,
Бер мең дүрт йөз унсигез төн
Тетрәп торды җирләр көн-төн,
Күкрәп торды күкләр көн-төн,
Коеп торды өстебезгә
Бер өзлексез ут яңгыры:
Янды шәһәр,
Авыл белән
Янды бергә иген кыры.
Янды йөрәк!
Күкрәкләрдә
Үч ялкыны күтәрелде.
Өермәдәй соңыннан Берлин
Урамына бәреп керде.
һәм ул ялкын байрак булып
Балкыр рейхстагка менде.
… Бер мең дүрт йөз унсигез көн,
Бер мең дүрт йөз унсигез төн
Көттек бары бер көнне без—
Җиңү көнен!
Килде ул Көн!

Дифгат Сирай
*****

Германия

 

Бик ерактан килгән уйларыммы,
Нәрсә тартты мине бирегә?
Юлларыннан үтеп Европаның
Килеп җиттем менә Берлинга.
Трептов-парк. Ак каеннар үсә.
Каеннарның башы иелгән.
Алар елый… Алсу гөлләр елый…
Күлме солдат монда күмелгән.
Ак ташларда алтын язулар бар,
Таш җәелгән юллар тап-такыр.
һәйкәл булып гүя җир астыннан
Бала тотып чыккан яшь батыр
Карап тора Берлин иртәсенә.
Карашында ныклык, тынычлык.
Бала йоклый солдат күкрәгендә,
Ә бер кулда һаман кылычы.
Германия! Дары мичкәсеме,
Маркс җире, Гейне илеме?
Яуда үлгән солдат улын сиңа,
Мине — сиңа юллар китерде.
Европаның уртасында торам,
Ноктасында торам сугышның.
Туфрагыңа каен яше тама,
Колагымда дөнья сулышы.
Гаҗәпсенеп карыйм…
Озак еллар
Үзәкләрне микән өзгәнгә.
Германия…
Беләм, кешелек тә
Яхшы якка таба үзгәрә.

Рәшит Гатауллин
*****

Сугышчы төше

 

Иркәләнәм кочагыңда
Назлы бер төндә,
Без бәхетле бу чагында,
Без икәү бергә.
Уянам, син юк янымда…
Мин ялгыз түгел:
Автомат кулда, аңымда —
Җиңү дә син гел.
Нури Арсланов, 1943
*****

Йолдыз

Үзәнлектә җилләр уйнап йөри,
Яфракларны куып түбәнгә.
Маңгаенда кызыл йолдыз яна,
Кем ул күмелеп йоклый үләнгә?

Кем ул күмелеп йоклый? Милләте кем?
Кай өлкәдән? Кайсы авылдан?
Иленә булып хезмәт иткән?
Бу сугышка кайчан алынган?
Балалары бардыр, бәлки, аның,
Яшь егеттер, бәлки, кем белгән.
Ләкин безгә менә шунсы ачык:
Туган җире өчен ул үлгән.
Башына ул җылы бүрек кигән.
Туңмас өчен көзге салкыннан,
Карап ята көнбатышка таба
Күчеп барган фронт артыннан.

Сибгат Хәким, 1943
*****

Салют биргән

 

Ватан сугышы барганда
Бабаем көтү көткән.—
Кәҗәләрнең сөте безнең
Бөтен авылга җиткән.

Җәйләүләрдә малкайларны
Йөрткән салмак атлатып.
Җиңү котлап салют биргән —
Чыбыркысын шартлатып.

Мәрзия Фәйзуллина
*****

Мәкерле миналар

 

…Сугыш ул, бетсә дә,
Калдырган миналар,
Юлыгыр дип көтә
Син аңар, мин аңар…

Фронтовик тәнендә
Яшәгән ярчыктай,
Ята ул җиремдә —
Туфракта, балчыкта.

Тутыкса, черсә дә
Әкерен-әкерен,
Әзер ул һәрвакыт
Чәчәргә мәкерен.

Йөрисең, белмисең
Кай төшкә посканын,
Бездәге тормышка,
Бәхеткә дошман ул.

Бабамны өзгәләп
Ташларга чамалап,
Кырык ел буена
Яткан ул сагалап.

Аннары әткәйнең
Килгәнен көткән ул,
Зәһәре эчендә
Күгәреп беткән ул.

Ниһаять, тиеш дип
Оныгы атларга —
Ята ул бүртенеп,
Ачудан шартларга!

Җиңүгә салютлар
Ничә ел яңгырый,
Сугышның үткәне
һаман да җан сорый…

Әле дә гөрселдәп,
Тетрәнә һавалар —
Саперлар җиремнән
Үлемне алалар…

Сугыш ул илемнән
Бөтенләй китмәгән,
Кемнәрдер өчен ул
Тынмагай, бетмәгән.

Ә инде яңасы
Сәгатьле минадай,
Яный һәр минутта
Сиңа да миңа да…

Шәүкәт Галиев
*****

 

Фронтовиклар фронтовикны күмдек

 

Җирләделәр туган абыемны,
Утырдылар җиргә чүгәләп.
Халыкта бит гайбәт китә, диләр,
Китми, диләр, бары бер гадәт.
Берәү туа җиргә, күзен ача,
Берәү аяк суза, күз йома.
Сәдака ул йолаларның берсе,
Борынгыдан калган бер йола.
Кесәдәге безнең тиеннәрне
һәр көн саен еллар саната.
Ышанудан түгел, гадәт саклап,
Әдәп саклап бирдем сәдака.
Көрәкләре алда, кешеләр тын,
Язгы зират та тын, вакыт тын.
Утырдылар рәттән, утырган күк
Кырыена тезелеп окопның.
Сәдакага берәр әйбер алыр
Абыемның алар төсе итеп…
Фронтовиклар фронтовикны күмдек,
Кешеләрчә күмдек, кеше итеп.
Утырдылар тезелеп бар гәүдәнең
Авырлыгын,салып кыргычка.
Фронтта да шулар белән идем,
Шулар белән тыныч тормышта.

Сибгат Хәким, 1981
*****

Ленинград, сугыш, блокада

 

Ленинград, сугыш, блокада…
Илдән илгә куды әсирлек…
Кайтты, истә әйткән сүзләре:
Ышанмагач, нигә яшим дип,
Медаль генә үзе югыйсә,
Кояшыдай яна өйләнең.
Бүтәннәрдә күреп уфтанды
Ватан сугышының медален.
Ышанучы кеше син генә,
Коткарсаң син коткәраласың…-
Елый иде бәйрәм көннәрдә
Кочып үзенең ул карт анасын.
Елый иде тотып йөрәген,
Бар икән дип нинди яралар?
Тик анасы салыр шикелле
Йомшак кулы белән ямаулар.
Кеше бер чак дулый-дулый да,
Укыгачтын аңа җеназа,
Кинәт тынып, көтеп ята күк
Үзенә һаман хөкем, бер җәза.
Ята кеше көтеп җиренең
Гаделлекне яклап раславын.
Килде медаль, кабре өстенә
Койды усак соңлап яфрагын.

Сибгат Хәким 1981
*****

Солдат

 

Иңдә-мылтык,
Итегеңдә-кашык.
Ил сагында-ирнең хәтере.
Инле, яуга дисәң-
Иргә корал!
Иргә, әүвәл
Корал кадерле, hай,
Иргә
Иң-иң
Иле кадерле.

Роза Хәлиуллина
*****

Япь-яшь кенә кыз бала,
Кайдан килгэн көч аңа.
Сугышның кырына кереп,
Солдатларны коткара.

Яраланган солдатларны,
Шинельга салып алып,
Яшь кенә шәфкать туташы,
Чыгара кырдан тартып.

Бәйләп солдатның ярасын
Күрсәтеп ул ярдәмен.
Икенчесен коткарырга
Керә кыз утка тагын.

Өченчесен коткара ул,
Дүртенчесен коткара.
Бишенчесен коткарганда
Узе шул утта кала.

Зифа буйлы, чибәр йөзле
Япь-яшь кенә кыз бала,
Батырлыклар курсэтеп
Сугыш утында яна.

Лилия Ф. Гиматдинова
*****

Сугыш утын үзебез күрмәсәк тә,
Без бит фронтовик балалары…
Йөрәкләребездә һаман әрни әле,
Сугыш калдырган яралары.
Киткән чакта әткәй яу кырына,
утыз өч яшь булган, нибары…
Көтеп калган аны тилмерешеп,
дүрт нарасый һәм сөйгән яры.
Көнне төнгә ялгап, Ил өчен дип
Тыныч булсын диеп, дөньялар,
Яу кырында әткәй фашист куган,
Ә әнкәйләр тылда…»ир-атлар»
43 тә, бер аяксыз әткәм,
Авылына кайтып егыла,
Арынырга сугыш ярасыннан,
Вакыт аңа, басу-кырда гына табыла.
Без-сугыштан соңгы балалар,
Йөрәкләрдә әрни яралар
Безнең ярый, әткәй исән кайткан,
Купме гаилә ятим калганнар…
Тимер аяк гел искәртеп торды,
Сугыш афәтенең әрнешен
Сөйли иде безгә кургәннәрен,
Ишетелә иде йөрәк тибеше.

Халисә Гәрәева
*****

Солдат даны

Автоматын кысып күкрәгенә,
Тугры калып хәрби антына
“Илем”, — диеп сакта тора солдат,
Иминлек теләп газиз халкына.

Күпме яулар үтте, Ватан кырын,
Яман янгыннарга уратып
Тик солдатлар кире чигенмәде,
Куркак булып, данын югалтып.

Киселсә дә газиз гомерләре,
Аусалар да сугыш кырында,
Соңгы сулыш алганчыга кадәр
Ватан булды алар уенда.

Еллар үтеп кайбер “акыллылар”,
Бозып язмакчы сугыш тарихын
Киртә булып шакшы сәясәткә,
Саклыйк данын Бөек халкымның!

Дамир Ахметзянов
*****

Ветераннарга

Таң җилләре һичтә тыныч түгел
Яшен — рәшә уйный шәфәкътә,
Аналарның борчыладыр күңел
Тирән эзләр салып йөрәккә.

Янә башын күтәрә башлады
Тирә — якта фашист — газраил,
Корбан сорап нәпсесе ташадыр
Хәятләрең сакла Туган Ил.

Бөек Ватан сугыш һәйкәлләрен
Җәберлиләр, мыскыл итәләр,
Батырларның изге эш-эзләрен
Якты рухын тапап үтәләр.

Украина бата кызыл канга
Чарлый Иблис очлы тешләрен,
Ник керми соң синең акыл — аңга
Үлемгә бит дучар эшләрең?!

Җиңелмәс ул бердәм халык көче
Бар сынауны горур үтәрбез
Син, Газраил, шуны аңнар өчен
Тугызында бәйрәм итәрбез!

Җимерсәңдә солдат һөйкәлләрен
Кагылгысыз күңел ядкәре
Кырылыр бит очлы тешкәйләрең
Төшсә әгәр халык каһәре.

Кызганычка каршы әз калдылар
Ватан — сугыш ветераннары
Азатлыклар өчен баш салдылар
Тыныч каршыларга таңнарны

Барыбыз да сезгә рәхмәтлебез
Җир- түбәнгә башны иябез
Коллыкка төшмәс безнең илебез
Ихтирам күрергә ия сез.

Ветераннар хәзер саклы ялда
Корал тоткан онык — уллары
Азатлыкны саклар өчен илдә
Үтәр алар барча юлларны!
Рафит Бикташев
*****

Солдат — ил сакчысы

Яңа гына 18 тулды
Һәм чакыру килде китәргә,
Туган илне, нигезеңне саклап,
Намус белән хезмәт итәргә.
Кайда эләксәң дә, бурычыңны
Изге эш ул үтәү солдатка
Биргән антка тугры булып кал син,
Үз-үзеңне генә алдатма.
Хәрби бурыч — сынау сукмаклары
Ул җиңелдән булмый кемгә дә,
Махсус каршылыклар аша үтү
Авырлыклар күпләп килгәндә.
Солдат теле белән сөйләшкәндә
Сынай аша ныгый аралар,
Сыналганнар, бурыч үтәгәннәр
Ир — егетләр булып калалар.
Корал тотып, кирза итек кию
Майлы ботка ашау тугел ул,
Туган илгә дошман янаганда
Һәрчак уяу, һәрчак сизгер бул!

Гузалия Файзуллина
*****

Сугыш

Кемнәр аны чакырды,
Сызылып таңнар атканда?
Җәйнең июнь азагында,
Халык йокыда ятканда?
Кемгә кирәк булды ул,
Ник безнең илгә керде?
Ачы сагыш китереп,
Җиллләр дулатып йөрде?
Җимереп ватып, төзелгәнне,
Челпәрәмә китерде.
Кызыл кандай җеп белән,
Кайгы — хәсрәтләр үрде.
Яшь кенә егетләрнең,
Өзде соңгы сулышын.
Ходай биргән гомереннән,
Ертып алгы язмышын.
Ятим итте балаларны,
Калдырып әни, әтисез.
Яшь кенә йөрәгенә,
Тидертмичә назлы сүз.
Үтсәләр дә күп еллар,
Аның килгән көненнән.
Һәр кешенең исендә ул,
Һич югалмас хәтердән!
Кемнәр аны чакырды,
Сызылып таңнар атканда?
Җәйнең июнь азагында,
Халык йокыда ятканда?

Алмаз
*****

Сабантуй
13.09.2017 / ИЛЬЯСОВ АРТУР / 0 COMMENTS
Сабантуйда җиңелгән малай

Җилкенеп чыкты уртага,
Үзе дә белми нидән —
Ахры, мәйданга ашкыну
Җитмеш бабадан килгән.

Карыйлар җиде яшьлеккә
Көрәшче итеп зурлап,
Алды ул ипләп сөлгене
Бик оста гына урап.

Уйламый кем алдында да
һич артка чигәрмен дип,
Ышанып, көч тоеп чыккан,
Әлбәттә җиңәрмен дип.

Аңа каршы баскан малай
Озынрак шул бер башка,
Үзең ега алмасаң да,
Тыраш син егылмаска.

Җиңү телиләр дус-ишләр,
Тирә-күршегә чаклы;
Дәрт биреп тора тавышлар —
Танышлар аның яклы.

Әмма көрәш-көрәш инде,
Җиңгәннәр өскә чыга,
Көчленеке замана дип
Әйткән дөрескә чыга.

…Мәйданга беренче керде,
Беренче бирешүе,
Горур атлап чыгып килә,
Сизелми килешүе.

Җиңелү гарьлеген бүген
Егетләрчә җиңәчәк.
Аһ итәр әле сабантуй,
Котлар аны киләчәк!

Шәүкәт Галиев
*****

Сабантуйда

Кызларның күзендә очкыннар бии:
Алар күңелен яшь көрәшчеләр били.

Ә хатыннар, күз төшереп мәйданга,
Елмаялар бары батыр калганга.

Әбиләрнең күз карашы ник гамьле? —
Яшермичә жәллиләр җиңелгәнне.

Марат Акчурин
Флера Низамова тәрҗемәсе
*****

Сабантуйда атлар чабышы

Атлар килә чабыштан
Кем узардан уздырып
Ярсып чабуларыннан
Тузаннар кала тузып

Хәрберсенең исеме бар
Йә Яшьлек тэ йә Йолдыз
-Алга, алга! -кычкыралар
Яшьлек әйдә тизрәк уз!

Толпар ат та аңлый сыман
Башын чайкый халыкка
Кинәт алга ынтыла ул
Атлар кала еракта

Хуҗасы да бик канәгать
Беренче урын ана
Гади генә бер малай дип
Исең китеп карама

Яшьлек җиҗсен иде диеп
Төнен йокламагандыр
Әнисе дә газизенә
Догалар укыгандыр

Егет җиңде. Яшьлек җиңде
Бер-берсенә килешеп
Яшьлек сыман яшь толпардай
Яшьнәп яшәсен яшьлек!

Алия Султан
*****

Сабан туе

Авылларда милли бәйрәм
Сабан туе — тантана!
Кыр батырлары хезмәте
Сабантуйда мактала!

Җырга, биюгә бик оста
Гомердән безнең халык.
Йотлыгып тыңлый кунаклар
Моңнарны хәйран калып.

Милли уеннар гөр килә
Туган җир кочагында.
Халкыбызның яшәрлеген
Инандырып тагын да!

Җитезләр һәм көчлеләр
Мәйданнар уртасында.
Ярышларда гына түгел
Җиңәрлек яу кырында!..

Сабантуйлар узып китәр
Хатирәләр калдырып.
— Бәхетле Илдә яшик без,
Кайгыларны яндырып!

Роберт Шаймарданов
******

Сабантуй тиздән

Ел саен уздыра туен —
Бердә картаймый Сабан.
Күпме язны җәйгә дәшеп
Өйләнә бара һаман.

Туйлар агач, көмеш була,
Күп яшәгәч — алтын туй.
Елда яңарып торганга
Исем гади — Сабантуй…

Милләтебез бәйрәмендә
Күп игенче мактала.
Эштә, көрәштә бертигез
Батыр даны яклана.

Булачак уңышка өметтә —
Халкыбызда зур мәҗлес!
Борынгыдан безгә килгән
Гореф — гадәт бик газиз!

Роберт Шаймарданов
*****

Сабантуй исемле бәйрәм

Билдә егетләр сынаша,
Димәк, сабантуй бүген.
Авылларның уңган халкы
Ял иттерә күңелен.

Кушымта:
Атлар чаба, туплар оча,
Эх, күңелле сабантуй!
Сабантуй исемле бәйрәм
Чын туйларга таман туй.

Катыкка башын тыккан да,
Кемдер акча эзләнә.
Җиңүчегә йомырканың
Берүзенә йөз данә.

Сабантуйлар гөрләп үтә,
Татарларда җәй туе.
Һәр уены, һәр мизгеле
Сагындыра ел буе.

Венер Фәттах
*****

Сабантуйда

Кызларның күзендә очкыннар бии:
Алар күңелен яшь көрәшчеләр били.

Ә хатыннар, күз төшереп мәйданга,
Елмаялар бары батыр калганга.

Әбиләрнең күз карашы ник гамьле? —
Яшермичә жәллиләр җиңелгәнне.

Марат Акчурин
*****

Сабан туе

Сабан туе, сабан туе бара.
Елга буе, матур аланда
Җиз кыңгырау таккан, атлар чаба
Ярсып-ярсып алар тагында.

Сабан туе, халык күңел ача.
Яше карты барда җыелган,
Борынгыдан калган гадәт бит ул
Тарихларда язып куелган.

Сабан туе гөрли, бил алышып,
Көч сынаша безнең батырлар.
Җиңү яулап, зур бүләкләр белән
Өйләренә алар кайтырлар.

Фагим Хабибуллин
*****

Сабантуе сары алтын

Сабантуе сары алтын
Бәйрәм итә бар халык.
Батыр булсаң, көрәшкә чык
Егылсаң, җирдән калык!
Кушымта: Җырламас идем жырларны
Сабантуе җырлата.
Икәү көрәшсә, мәйданда
Берсе егылып ята.
Чапкан узар, яткан калыр,
Йөгергән алыр бүләк.
Күзләрең бәйләнгән килеш
Карале, ватып чүлмәк!
Алын бирмәс аргамаклар
Чапмыйча түзә алмый.
Гөрләсен әле мәйданнар
Сабантуй көн дә булмый.

Люция Аблеева
*****

Сабантуйда

Сабантуй — авыл бәйрәме
Халык мәйданга җыелган,
Ярышта җиңүчеләргә
Бик күп бүләк куелган.

Сабантуйда уеннар куп
Телисең икән ярыш,
Савытка башыңны тыгып
Катыктан акча табыш.

Кашыкка йомырка куеп
Малай-кызлар йөгерә,
Көянтә белән чапкан кызның
Чиләгеннән суы тугелә.

Ике малай капчык белән
Бик тырышып»сугыша»,
Инде берсе хәлдән таеп
Яшел чирәмгэ егыла.

Ерак түгел җепкә бәйләп
Уенчыклар эләләр,
Ә балалар, кайчы белән
Күзне бәйләп кисәләр.

Биек багана башына
Җитез малай ыргыла,
Менеп җитеп ул әтәчне
Дусларына ыргыта.

Әнә инде бик ерактан
Чапкан атлар күренә,
Иң беренче килгән ат
Керә мәйдан түренә
Хәм аның муенына
Чиккән сөлге эленә.

Сабантуйда күркәм уен-
Татарда милли көрәш,
Телисең икән чык та
Көндәшең белән көрәш.

Көрәштә иң зур бүләк
Җиңүчегә — зур тәкә,
Алҗып-арып көрәшәләр,
Чөнки, көндәше -«текә».

Сабантуйда рәхәтләнеп
Күнелле ял итәбез,
Түземсезлек белән тагын
Икенче елны көтәбез.

Мэфрузэ Фатихова
*****

Хәтирәләр

Кадерле хәтирәләр

Балачагым искә төшә…
Утын яккан ак мичләр.
Тәрәз капкачын каерган,
Көзге, шук, шаян җилләр.
Радиодан яңгыраган
Салмак кына җыр-көйләр.
Әнием аруын онытып
Сөйләгән әкиятләр.
Иртән, без торганчы, әни
Пешергән пәрәмәчләр.
Зәңгәр мәтрүшкә, бөтнекле,
Хуш исле, тәмле чәйләр.
Эх, балачак, үткән киткән…
Кадерле хатирәләр.
Күпме генә сагынсак та,
Кайтмас инде ул көннәр.

Лилия Сәлахетдинова
*****

Дәү әнием хатирәсе

Ерак еллар яңарып
Уза хәтер түреннән.
Кайткан гүя терелеп
Дәү әнием гүреннән.

…Назландым күпме тапкыр
Эңгер төшкәч, кич булып,
Тулган ай яктысында
Мин, алдыңа утырып.

Тоям әле хәзер дә
Кулларыңның җылысын.
Сөйлисең күк син hаман
Айлы кичләр тылсымын.

Авыл тын. Кешнәп куя
Болында атлар гына.
Өй алдында җай гына
Гәп кора картлар гына.

Парлылар җитәкләшеп
Килә чишмә янына.
Чишмәдә йөзеп йөри
Ак чабактай ай гына.

…Дәү әнием карый күк
Ерак еллар түреннән.
Күптән иңгән кабере,
Үлән баскан, күмелгән.

Нинди гаҗәп: барсы да
Кабатлана яңадан.
Айлы кичләр тылсымын
Улыма мин аңлатам.

Улым тыңлый хикәят,
Эңгер төшкәч кич булып,
Тулган ай яктысында
Тез өстемә утырып.

Евгений Кувайцев
Госман Садә тәрҗемәсе
*****

Телем икмәккә ягылган
Ак май өстендә шикәр…
Хәзерге балага бирсәң
Ычкынган дип исе китәр…

Балачакта тәмләп тотып
Йөгердек урам буйлап.
Туфракка әйләнеп төшсә дә
Күтәреп алдык зурлап.

Вакытында Илебезгә
Без бик булдык рәхмәтле.
Күрсәтмәгәнгә тормышта
Ачлык дигән зәхмәтне.

Элек без бит яшәгәндә
Барыбыз тигез идек.
Хәзер генә катлы сыйныф
Көн күрә бездән көлеп…

Җәннәт җимеш ашасак та —
Җаннарда юк тигезлек.
Кимегәннән — кими бара
Миһербанлык, изгелек…

Шат балачак калды ерак,
Тук картлык инде якын.
Тыныч кына сугышларсыз
Яшәргә язсын, халкым!

Роберт Шаймарданов
*****

Әниемнең бәлешләре
Төшләремә кергәли…
Сагынуым шул чакларны,
Бәгерләрне телгәли.
Әнкәм пешергән бәлешнең​​​​,
Хәтерлим тәмле исен
Бар гайлә бәлеш ашарга,
Җыела идек кичен.
Ул вакытлар үткәндә шул,
Кире кайтмас ул чаклар.
Иң тәмлесе әни бәлеше,
Ашалган балачаклар!

Халил Гильманов
*****

Мәхәббәт

Мәхәббәт

Күптән төсен җуйган инде,
Күптән беткән үзгәреп.
Асыл болгар егетенең
Назлап әйткән сүзләре.

Офыкларга кадәр китеп
Җәелер моңсу томан;
Болгар кызы Айбикәнең
Алсу күлмәге сыман.

Карагайлар арасыннан,
Җитәкләшеп йөгереп,
Тиен баласыдай җитез,
Болан кебек йөгерек.

Бер пар төшеп бара кебек
Иделдәге каекка.
Алар өчен безнең Идел
Күптән инде саеккан.

чыклы үләндә калган күк
Болгар читек эзләре.
Кай гасырдан төшеп калып,
Яшьлекләрен эзләвем.

…Мең елдан соң килермен күк,
Бетмәс әле үзгәреп
Назлы болгар иркәсенең
Пышылдаган сүзләре.

Асия Минhаҗева
*****

Мәхәббәтнең яше бертигез
Әллә илле, әллә ун сигез.
Хисләре уртак куллар гына
Төзи ала сөюдән нигез…

Роберт Шаймарданов
*****

Син дип тибә йөрәк

Җәһәннәмгә барып сине
Барыбер табар идем.
Синең өчен мең чибәрне
Мин кире кагар идем.
Синең күзгә караганда,
Башкаларны күрмәм дә.
Бу дөньяда синнән чибәр
Бар икәнен белмәм дә.
Күзеңне күзеңнән алмыйм,
Башка караш ник кирәк?
Читләр бик сөя, ә минем
Тик син дип тибә йөрәк.

Венер Фәттах
*****

Тик сиңа

Бик еракка, нык озакка
Ята минем юлларым.
Әле һаман саклый учым
Җылылыгын кулларың.

Тормышымның дисбесенең
Син — кадерле төймәсе.
Хисләремнең бакчасында
Иң — иң татлы хөрмәсе!

Сагынудан сәфәр көннәр
Бик озак үтә икән!
Кайчан кайтып кочаклармын
Бәгырем, сөйгән иркәм?!
Роберт Шаймарданов
*****

Мәхәббәт

Төссез генә гомер агышларым
Сиздермичә үзып барганда,
Һәр көн иртән якты кояш чыгып,
Тагын йолдыз балкып янганда,

Нидер булды минем күңелемә,
Качты йокым айлы төннәрдә.
Татлы уйлар белән үтте алар,
Хыялларым артты көннәрдә.

Матурлыгын күрдем тирә-якның,
Тәү күргәндәй булдым доньяны.
Күңелемдә булган сихри хисләр,
Газапларга салды гел җанны.

Ул бар икән, тоям җаным белән,
Хәзер яшим аның хакына.
Ул карашлар сихерләде мине,
Алыштырмам аны алтынга.

Мин бәхетле җаным тәнем белән,
Күңелемә минем гел рәхәт.
Бу газаплы, татлы хисләремнең
Бар исеме — ул бит мәхәббәт.

Мәхәббәтем минем,сагыш утым,
Килә минем синдә каласы.
Ягымлы һәм назлы караш белән,
Бер тутырып тагын карачы!

Гульфия Гизатова 
*****

Мин ышанмыйм сөюгә —
Җаным!, диеп көюгә.
Кайнар хисләргә алданып
Янгач калып күмергә.

Яратуны үлә — бетә
Мактыйлар күп җырларда.
Чынлыкта ул киресенчә,
Аптырыйбыз шуңарга…

Мәхәббәтне гомерендә
Кем генә кичермәгән!
Тик, серләре яши һаман
Беркайчан чишелмәгән.

Роберт Шаймарданов
*****

Ике йөрәк бергә кушылса

Мәхәббәт ул кайчак гарәсәттәй
Язмышларны үтә җимереп.
Җимергәннән очкан кайпылчыклар
Йөрәкләрдә кала иң элек.
Кемдер гарәсәткә каршы чыга,
Күрүчеләр: юләр, дияләр.
Әмма кайчак кыю юләргәргә
Гарәсәтләр башын ияләр.
Мәхәббәт ул гарәсәттәй көчле,
Ике йөрәк бергә кушылса.
Җимерелми язмыш, ул нык тора,
Сөю ихлас, тугры, нык булса.

Венер Фәттах
*****

Язмыш мы соң бүләк итте сине,
Мин күкләрдә хәзер очамын.
Иң зур бүләк, шушы син дер диеп,
Кайнар кочагыма кочамын…

Мәхәббәтме, әллә сөюме бу,
Әллә татлы иң зур бер хисме.
Ялгыш бер сүз әйтеп үпкәләтеп
Сине югалтырмын мин төсле…

Син бар бүген, син яшисең җирдә
Биреп миңа иң зур хисләрне.
Кайнар мәхәббәттә янам мин
Бикләп куеп шашкан йөрәкне…

Ул йөрәккә ачкыч бары синдә
Тик югалтма, язмыш юлында.
Кызыгып кына кара башкаларга
Сөям дигәннәргә алданма…

Шаулый елга, сөю елгасы
Аксын әйдә, аксын шауласын.
Чиста булсын керсез хисләрдәй,
Безнең яшьләр анда таммасын…

Ике яр без, ике тып — тын яр
Елга ага безнең уртадан.
Бер кем әле, бер кем шушы җирдә
Елгаларга чикләр куймаган…

Лилия Сәхәбиева
*****

Мәхәббәт ул гөлләр

Чарасыз мин һаман
Су сибәм гөлләргә.
Шиңсәләр әгәрдә
Ни белән түләргә?

Күз алды — корыйлар,
Кояшлы булса да.
Һаваның торышы
Бик җылы торса да…

Битараф караштан
Мәхәббәт сүрелә.
Соңлаган тәүбәдән
Чирканып күмелә.

Ул инде терелми
Алтыннар атсаң да.
Янына — Үләм!, дип
Син кереп ятсаң да…

Мәхәббәт ул — гөлләр,
Зур хисле бакчада.
Сатылмый үскәндә
Бернинди акчага!..

Роберт Шаймарданов
*****

Табигать

Каеннар

 

Юл читендә айкала да чайкала
Ак каеннар, яшь каеннар,
Каеннар…
Тирә-якта шаулый бодай диңгезе, ‘
Сорый кебек: «Әйтче, егет, син безгә —
Күңелеңдә нинди уй бар, кайгы бар?»

Уем тик шул: ятыйм каен төбендә,
Арып-талып бодай ургач хәл алып,
Сайрар кошлар яңгыратсыннар тирәмне,
Серләшсен дә шыбырдашсын һәр яфрак —
Серле булу каеннарга хәләл ул.

Яки ятыйм каеннарның төбендә,
Есенинның томын тотып, уйланып.
Ай тулышкан һәм болытсыз кичләрдә,
Таң чыкларын көтеп алалмый һич тә,
Тирбәлешсен ак каеннар — уянып.

Озакбай Пирҗанов
Марс Шабаев тәрҗемәсе
*****

Тауларда болытлар очраша

 

Ерактан күренә биек тау,
Түбәсен ап-ак кар каплаган.
Шушында болытлар очраша,
Килгәннәр бик ерак яклардан.

Ерактан күренә зәңгәр тау.
Әйтә ул: «Мин күкне терәдем!»
Ә аның киң җәйгән куйнында
Чиксез зур диңгезне күрәмен.

Еракта-офыкта олы тау,
Сузылган мәһабәт гәүдәсе.
— Күрегез!— дигәндәй тора ул,-
Бу җирнең Мин’инде кәгъбәсе!

Тау тора еракта-еректа,
Түбәнгә ыргыла елгалар…
Мин карыйм дәрвиштәй: йөрәктә
Хисләрем моң булып кузгала.

Хыял оча агым су якасында,
Чабак тоткан акчарлактай җаның да,
— Көтәм алтын куллыларның барын да,—
Дигән кебек бит, күр, деге кырлары!

Тук башаклар көяз: сырга такканнар,
Сер бүлешеп, тирбәлешәләр алар.
һәр урында күңелле җыр яңгырар —
Гаҗәеп дөнья бу дөге кырлары!

Алдыңда йөгергән сулар тонык,
Суга төшкән күктән Ай — көмеш сынык,
Егет—ихлас, ә кызда алтын холык,—
Аларга мәйдан бу дөге кырлары!

Исең китеп суларның агышына,
Күзең төшә яшеллек нәкышенә,
Җиләс чатырына — таллы ярына…
Хәйран итәрлек бу дөге кырлары!

Изге уй белән орлыгын чәчкәнгә,
Хезмәтеннән халкым ямь-тәм тапканга.
Кырлар яратып кочагын ачкан ла! —
Бәһасе юк байлык — дөге кырлары!

Олымамбет Хоҗаназаров
Рәдиф Гатауллин тәрҗемәсе
*****

Табигатьнең кәләш кенә чагы

 

— Оһо-һо-һо-һой!— дип бер
кычкырсам,
офыкларда кояш уяна.
Уяна да, кияү егетедәй,
тәңкәләрен сибә дөньяга.

Җилләр йөри яңа көй чыгарып,
чиртеп кылын язгы кичләрнең.
Табигатьнең кәләш кенә чагы,
уйнап торган чагы хисләрнең.

Ул өләшә бүген бүләк итеп
яланнарның чагу балкышын,
күкнең чыңлап торган зәңгәрлеген,
агачларның яшел алкышын,
җилен, гөлен, җырын, бар кошын.

Табигатьнең кәләш кенә чагы.
Әйе, башка бүген ул, башка:
тетрәнүле кайнар өмет белән
баккан гына чагы кояшка.

Табигатьнең кәләш кенә чагы.
Берүк, абай була күрегез:
яман сүзләр әйтеп өркетмәгез,
кайта күрмәсен, дим, күңеле.

Табигатьнең кәләш кенә чагы…

Рафаэль Сафин
*****

 

Яңгыр, яу!

 

Яңгыр, яңгыр, яңгыр, яу!
Көмеш кадак, ука бау,
Яу син, яу килеп кенә,
Тыпырдап җиеп кенә.
Чамасын белеп кенә,
Җиргә ямь биреп кенә.

Яңгыр, яңгыр, яңгыр, яу!
Көмеш кадак, ука бау.
Яу син, яу көмеш булып,
Өлгергән җимеш булып,
Зәңгәр чәчәкләр булып.
Ал-кызыл мәкләр булып.

Яңгыр, яңгыр, яңгыр, яу!
Көмеш кадак, ука бау.
Җиргә җылы дым бул син,
Кырда иген мул булсын,
Бар дөньяга нур бөркеп,
Туган җир балкып торсын!

Салих Баттал
*****

Кып-кызыл чәчәк аткан

 

Арыш арасында ялгыш,
Мәк орлыгы адашкан.
Ялгыз булса да, чит кырда,
Кояштан ул көч алган.
Мәк чәчәге, адашса да,
Һич югалып калмаган.
Үсеп, башын горур тотып,
Кып-кызыл чәчәк аткан.
Арышлар бу батыр гөлгә
Иң беренче шаккаткан.
Аннан исә хөрмәт белән
Барысы да баш каккан.

*****

 

Табигатьнең матурлыгы

 

Минем өчен матурлык ул:
Көзнең төсле яфрагы,
Чишмәләрнең чылтыравы,
Каеннарның шаулавы!

Миләшләрнең кызыл чагы-
Көзнең октябрь ае.
Кырау төшеп, иртән, җирне
Каплап торган бозлары.

Яңгырның шыбырдавы —
Көзнең төп матурлыгы!
Бармы икән, табигатьтә,
Матур чак моннан ары!?

*****

Алмагач
Хуш исләрен таратып
Утыра чәчәк атып
Яз аенда алмагач
Искиткеч матур агач.

Бал корты килә очып
Ала чәчәкне кочып
Чәчәкнең балын җыйный
Бызылдап җырлый-җырлый

Чәчәктән ул чәчәккә
Очып кунып, иркәли
Канатын кага-кага
Чәчәкләрне серкәли.

Чәчәкләре югала
Ак таҗлары коела
Әйтерсең яшел төймә
Тезелеп кала алма.

Сипкән кояш нурына
Яуган янгыр суына
Алмалар тулып пешә
Өзелеп җиргә төшә.

Искән жилгә коела
Бәрелә дә сугыла
Төрле якка тарала
Уләннәрдә югала.

Әйтерсең әйтә алма
Син мине жиргә койма.
Бәрми сукмый син сакла
Озын кыш эле алда.

Мин сусыл тәмле алма
Булырмын сина дава.
Хэлен китеп барганда
Авырып син калганда

Лилия Гиматдинова (Хисамова)
*****

 

Көзге урман

 

Узенчә ямьле ул, җылы, сихри.
Җиргә түши сары яфраклар.
Берән-сәрән, ләкин яңгыратып
Тавыш бирә мондагы кошлар.
Көзге урман — яз-жәйнең көзгесе.
Күренә бит нәрсәләр булган.
Яңгыр туендырган, җылы җиткән
Җимешләре бигерәк уңган.
Рәхмэт, көзем, сиңа барсы очен!
Атлап узам сары яфрактан.
Чишмэ суың сусауларым баса.
Сине күреп мин мәңге туймам!

*****

Чәчәкләр, күбәләкләр

Аланда күп чәчкәләр:
Аклар, алсу, зәңгәрләр.
Шул ук төсләрне кабатлап
Очалар күбәләкләр.

Әйләнешеп бер анысына,
Бер монысына киләләр.
Әйтерсең: “Бик матур дөнья!
Күрегезче!”, — дияләр.

Лилия Сәлахетдинова шигырьләре
*****

Туган авыл

Авылда

 

Әйләнәм дә кайтам. Күрше карчык
Күреп калып урам чатыннан,
«Бәрәкалла, күз тимәсен» диеп,
Карап кала минем артымнан.

Мин — хыялый, җилфер-җилфер килеп,
Чабуымны ачып буранга, Канатларын
җәйгән кошка охшап очып киләм ап-ак
урамнан.

Шул мизгелдә шаян бөтерчектәй,
Хатирәләр уйнап ярсына,—
Колакчыны күзләренә төшкән,
Малай чагым чаба каршыма…

Раил Рахман
*****

Көтүдә

Үч иткәндәй нигәдер тиз
Җитте чират көтүгә.
Сөтлебикә белән киттек,
Иртән вакыты җитүгә.

Авылым инде кайнаша
Уянып иртә таңнан.
Күршенең зур чыбыркысы
Сөйрәлеп бара арттан.

Зират артларына җиткәч,
Кояш менде офыктан.
Мал ризыгы — яшеллек күп!
Үсеп җиткән — тубыктан.

Якты Кояш нурларында
Чык җемелди үләндә.
Тынып калды бака җыры
Үзәннән без үткәндә.

Кызыл ярның чишмәсенә
Әле юлыбыз ерак.
Кирәмәтнең елгасында
Юанды хайван озак.

Көтүлектә кошлар сайрый
Җырларыма кушылып.
Кигәвен генә кайвакыт
Куна эчне пошырып.

Җиргә ятып бераз алсаң —
Керә татлы төшләре.
Уята тик тиз мизгелдән —
Сыерларның мөгрәүе.

Авыз ачып калсаң әгәр,
Бел, хәлләрең нык яман.
Авылга качып кайтып мал
Күрсәтә калса табан…

Инде күпме йөргән дә күк —
Җитми төшләү вакыты.
Сабырлыкның тулды инде
Түзем тулар савыты.

Ниһаять кайттык көтүдән
Җан шатлана, ашкына!
Калыккан Ай зур таулыкка
Сыерлар күк ышкына…

Бер карасаң дөнья көтү
Мал көтүе белә бер!
Барлыйсың һаман кайгырып
Соңармаска йөгереп гел…

Аермасы — вакыт узмый
Тилмер, көт кич җитүен!
Гел киресе — гомер җитми
Көтсәң дөнья көтүен…

Роберт Шаймарданов
*****

Авылым тәрәзәләре

Авылыма кайтып киләм,
Таныш өйнең кәрәзләре.
Каршы ала гөл-чәчәкле,
Авылым тәрәзләре!
Сөйли миңа ак сириннәр,
Авылның хабәрләрен.
Сәләм биреп озатып бара,
Авылым тәрәзләре!
Китсәм дә мин еракларга
Үзәкне өзәр әле!
Сагындырыр гөл-чәчәкле
Авылым тәрәзләре!
Таң җилләре җиткерерләр,
Сезгә кагып,сәләмнәрне,
«Ул сагына сезне «- диеп
Авылым тәрәзәләре!

Гульфия Низамутдинова
*****

Туган йортым төшкә керде

Туган йортым тагын төшкә керде
Үзе якты, җылы, әниле…
Аерыласым килми шушы төштән –
Аңлыйсыздыр минем хәлемне.

Җәйге көндә әни ипи баса,
Сау-сәламәт, үзе шундый шат.
Мөмкин булса, шушы изге төшне
Тагын күрер идем кабатлап.

Туган йортым хәзер ятим инде,
Өзелеп көтәр әни юк анда.
Чынга ашмас татлы төш-хыялым
Сагыш уты кабызды җанда.

Римма Гайнанова
*****

Әй авылым

Туган якка кайттым менә
Сулар өчен һавасын.
Алыштыргысыз бернигә
Үз җиреңнең дәвасы!

Ялан тәпи йөргән чактан
Береккән монда эзләр.
Биләүдән тәүге караштан
Мөккибән киткән күзләр.

Күңелемдә мәңге калган
Әнкәм бишек җырлары.
Тугаемның кошлар җырын
Мәңге тыңлап туймамын!

Нинди торышта булса да
Һавасы җанга якын!
Чишмә суы тәмле чәйдәй
Тисә дә тешкә салкын.

Әй, авылым, картайма син,
Яңарып торсын өйләр!
Урам тутырып җырларбыз
Яңадан язып көйләр.

Роберт Шаймарданов
*****

Авылыма

Чәчәкләрдәй сибелгәнсең
Матур тау итәгенә.
Ышанамын, шундый авыл
Син берәү икәненә.
Күл, елгаларга тартылам
Һәр мизгел давамында
Шифалы чишмә суларың
Һәр кемне давалыйда.
Ераклардаг күренәсен
Кечкенә сыңар учтай.
Кыр-болыннар чакыралар
Иңләп очарга коштай
Авылкаем урамыңда,
Хәтирәле бала чак
Яшьлегем язы һәм көзе
Теләкәйдә калачак
Тартылабыз синең яңга
Һәр язың бәйрәмнәргә.
Каныбыз, җаныбыз белән
Нигезгә бәйләнгәнгә.

Гузалия Файзуллина
*****

Туган як

Туган якның гүзәл була —
Гади генә бер гөле дә…
Ямьле була, кыек булмый
Туган якның бер җире дә.

Туган якның шифа була —
Талгын искән бер җиле дә…
Үлеп китсәм, миңа җитә
Туган якның бер гүре дә.

Әдхәт Синугыл
*****

Туган җирем

Кызгылт-сары җылы җәй көннәре…
Мин шигырьләр язам төн ката.
Яратам шул болгар урманнарын,
Шул хисләргә бирелеп таң ата.

Кайнар җилләр исә серле чыңлап,
Мин тауларга менәм җилләрдә,
Тыңлар өчен, кыңгыраулар тавышын.
Әллә кайсы ерак илләрдән

Болыт кәрваннары агыла, гүя
Тылсымлы йөк төяп илемә:
Гасырлардан килгән хикмәт серен
Яшәтергә туган җиремдә.

Дора Лалева,
болгар шагыйрәсе
*****

Туган ил

Кочар идем сине, әнкәм итеп, илем,
Киңлекләрең кочагыма сыймас минем.

Көрәштә дә һәм эштә дә җиңү өчен
Көч күп синдә —тиңсез көч ул синең көчең!

Син кушканда бердәм сафта атладык без,
Сине уттан һәм бәладан сакладык без.

Елгаларың көйләп дулкын каксын, дидек.
Йөрәкләрдән таныш моңнар аксыч, дидек.

Донецта да һәм Валда да юкәләрең
Чәчәк атсын, дидек, нурда иркәләнеп.

Чәчәкле дә һәм гөлле дә бул син, дидек,
Кеше бәхете синдә чиксез булсын, дидек.

Әнкәсе син җирдә азат халыкларның.
Синең юллар һаман алга алып барыр.

Безнең бурыч — җиңеп яуда, сөеп эшне,
Үстерергә синең данны, синең көчне!

Афанасий Лужанин
1912—1966
*****

Туган якны сагынам

Дөньяларны буйлап,
Киткән саен ерак,
Туган якны бигрәк сагынам.
Туганнарны уйлап,
Кошлар җырын җырлап,
Кайтырга дип канат кагынам.

Илләр гизәм диеп,
Дөнья күрәм диеп,
Туган яктан кемнәр китмәнән,
Өй алдында каен
Ерагайган саен
Сагышлардан икән кипмәгән.

Күңелгә моң керсә,
Моңнан җыр үрелсә,
Күңел кабат канат кагына.
Гармунымны уйнап,
Балачакны уйлап,
Кайтам әле туган ягыма.

Венер Фәттах
*****

Туган җирем

Таулар кичеп, сулар гизеп
Кырларыңа кердем киң.
-Туган җирем! Җан рәхәтен
Синдә генә сиздем мин!

Талгын искән таң җилләрең
Сыйпый тәнемнән йомшак.
Каршы ала тал — тирәкләр,
Сагынып җәеп кочак!

Сайрар кошларың җыр суза
Минем кайтканны сизеп.
— Моңа кадәр ник кайтмадың?
Юксындык сине диеп.

Ялан — аяк тоям җылысын
Авылымның туфрагын.
Күпме ят җир гизеп белмим
Әле болай булганын.

Күпме читләрдә йөрсәң дә
Канга якын туган Ил!..
Туган җиргә нык бәйләнгән
Дус, туганның кадерен бел…

Роберт Шаймарданов
*****

Бәхет — туган якта

Йөрим: бәхет эзләп.
Кайда икән, кайда?..
Чәчләрем сибелә
Җилләр кагылганда.
Кояш нурын сибә
Болыт арасында.
Чыклы үләннәрдә
Кошлар каурый юа.
Табигать тавышы
Ишетелә колакка.
Бәхет — туган якның:
Җирендә, суында.
Бик тә сөендем мин
Тиз эзләп тапканга.
Калды бары тик,
Бәхетне сакларга!

Лилия Сәлахетдинова
*****

Туган җирем

Ак каендай үскән җирем
Хыялым, төшләремдә.
Давылдагы чәчкә сыман
Киң дала өсләрендә.

Канаты ныгыган коштай
Текә яр өсләрендә —
Еракта йөргән кыз балаң
Төшәме исләреңә?

Далалар, җилләр куенында
Син, минем туган ягым.
Кадерең, назыңнан башка
Күпме түзәрмен тагын.

Фирая Хәлиуллина
*****

Туган якка кайттым,
Миләш өзеп каптым
Күзләремнән тамды яшьләрем.
Ачы түгел миләш,
Сагынылган кардәш,
Кайтармыйча торды эшләрем.
Йортлар инде башка,
Алар күккә аша
Берсе-берсе белән ярышып.
Ләкин урам таный,
Миңа бармак яный
Әллә чынлап, әллә шаярып.
Миләш, синең җимеш
Бигрәк тәмле, имеш.
Туган якта микән үскәнгә?
…Төштем сукмаклардан
Килеп аръяклардан
Тик уйларым йөгерә үткәнгә.

Люция Аблеева
*****

Саумы иркен болыным!
Синдә сөйгән колының.
Билдән үскән үләнеңнең
Сагындым һәр толымын!

Балачагымның тугае!
Ауныймын чирәмеңдә.
Кайткан саен инанамын
Җаныма кирәгеңә!

Күпме ерак яшәсәк тә
Туган як безгә газиз!..
Әйтеп бетергесез ләззәт
Каршыласа шат нигез…

Роберт Шаймарданов

